
ወዲ-ማጆር፡ ነጸብራቕ ጅግንነት ወዲ-ማጆር፡ ነጸብራቕ ጅግንነት 
ተጋዳላይተጋዳላይ

ብዛዕባ ኮለስትሮልብዛዕባ ኮለስትሮል ገበናት ስርዓታት ኢትዮጵያ ኣብ ገበናት ስርዓታት ኢትዮጵያ ኣብ 
ኤርትራኤርትራ

ዞባ ማእከል፡ ዲጋ ዓርበ-ረቡዕ ተመሪቓ

ሃማደኤ ጨንፈር ቀጠር፡ 3ይ
 ጉባኤኡ ኣቃኒዑ

ሃገራዊ ማሕበር ደቂኣንስትዮ ኤርትራ 
ጨንፈር ቀጠር፡ ብ19 ጥሪ ኣብ ከተማ 
ኣ’ደውሓ 3ይ ጉባኤኡ ኣቃኒዑ።
ኣብ’ቲ ብርክት ዝበላ ኣባላት ጨንፈርን 

ወከልቲ ማሕበረኮምን ዝተረኽቡሉ 
ኣጋጣሚ፡ ኣምባሳደር ዓሊ ኢብራሂም 
ኣብ ዘስመዖ መኽፈቲ ቃል፡ ንግሉሕ 
ተራ ኤርትራዊት ጓልኣንስተይቲ ኣብ 
ውሽጥን ወጻእን ኣብ ዝተፈላለየ ሃገራውን 
ማሕበረኮማውን መደባት ብምምጓስ፡ ሃገራዊ 
ማሕበር ደቂኣንስትዮ ኤርትራ - ውዳበታተን 
ብምሕያልን ዓቕሚታተን ብምምዕባልን 
ኣበርክቶአን ኣብ መደባት ህንጸት ሃገርን 
ወሎዶታትን ንምዕዛዝ ልዑል ኣስተዋጽኦ 
ይገብር ከምዘሎ ገሊጹ።
ኣምባሳደር ዓሊ ኣስዒቡ፡ ኣባላት ሃማደኤ 

ጨንፈር ቀጠር፡ ሃገራዊ መንነት ኣብ 
ምዕቃብን ምውርራስን፡ ከምኡ’ውን 
ማሕበራዊ ምትእስሳር ንምድንፋዕ ንዝገብርኦ 
ዘለዋ ኣበርክቶ ምስጋና ብምቕራብ፡ ዕዉት 
ጉባኤ ተመንዩ።
ተሳተፍቲ ኣብ ጸብጻብ ንጥፈታት 

ብምትሕብባር ሚኒስትሪ ሕርሻ፡ 
ምምሕዳር ዞባ ማእከል፡ ምክትታል 
ፕሮጀክትታት ዓዲ-ሃሎን ክፍለ-ሰራዊት 
54ን ኣብ ንኡስ ዞባ ጋላ ነፍሒ - 
ምምሕዳር ከባቢ ዓርበረቡዕ ዝተሃንጸት 
ልዕሊ 120 ሽሕ ሜትሮ ኵቦ ማይ 
እትሕዝ ዲጋ፡ ትማሊ 23 ጥሪ ብሓለቓ 
ጠቕላሊ ስታፍ ሓይልታት ምክልኻል 
ኤርትራ ጀነራል ፍሊጶስ ወልደዮሃንስ 
ተመሪቓ።
እዛ ኣስታት 5 ሚልዮን ናቕፋ ወጻኢ 

ዝተገብረላ፡ 15 ሜትሮ ብራኸን 60 
ሜትሮ ንውሓትን ዘለዋ ናይ መንደቕ 
ዲጋ፡ ኣብ ርእሲ’ቲ ንቐረብ ዝስተ ማይ 
ሰብን ጥሪትን እትህቦ ኣገልግሎት፡ 
ኣስታት 10 ሄክታር ከተልምዕ 
ከምእትኽእል፡ ካብ ጨንፈር ሕርሻዊ 
ትሕተ-ቕርጺ ዝተረኽበ ሓበሬታ 
የነጽር።
ዋና ኣካያዲ ስራሕ ምምሕዳር ዞባ 

ማእከል ኣቶ ዘርኢት ተወልደብርሃን፡ 
ምንጪታት ማይ ብምውሓስ 
እቶታውነት ሕርሻ ክብ ንምባል፡ 
መንግስቲ ዝተፈላለየ ዓቐን ዘለወን 
ዲጋታትን ራህያታትን ኣብ ምህናጽ 
ከምዝርከብ ብምጥቃስ፡ ኣብ ዝሓለፈ 
ቀረባ ዓመታት ኣብ ምምሕዳራት ከባቢ 

ጉልዒ፡ ጠማምዖ፡ ኣፍደዩን ዓዲ-ቀን 
ዝተሰርሓን ኣብ ድርፎን ዓዲ-ሓወሻን 
ዝህነጻ ዘለዋን ዲጋታት ናይ’ዚ መርኣያ 
ከምዝዀና ገሊጹ።
ኣመሓዳሪ ንኡስ ዞባ ጋላ-ነፍሒ ኣቶ 

መሓሪ ዮሃንስ ከምኡ’ውን ኣመሓዳሪ 

ምምሕዳር ከባቢ ዓርበረቡዕ ቀሺ ደሳለ 
ገብረንጉስ ብወገኖም፡ እታ ዲጋ ኣብ 
ማሕበረ-ቊጠባዊ መነባብሮ ህዝቢ’ቲ 
ከባቢ ልዑል ኣበርክቶ ስለዘለዋ፡ ማይ-
ክዖታታ ብግቡእ ክፍወስ ኣዘኻኺሮም።
ኣዛዚ 4ይ ብርጌድ ክፍለ-ሰራዊት 54 

ተኽለዝጊ ተኸስተ ድማ፡ ንዅሉ ኣብ’ቲ 
ስራሕ ዝተሳተፈ ድሕሪ ምምጓስ፡ ኣብ 
መስርሕ ዝተጋህዱ ጸገማት ኣብ መጻኢ 
ኣቐዲሙ ክሕሰበሎም ኣዘኻኺሩ።
ኣብ’ቲ ኣጋጣሚ፡ ህዝቢ ንኣባላት ክፍለ-

ሰራዊት 54 እንግዶትን ምዝንጋዕን 

ከካይድ ከሎ፣ ኣብ ህንጸት’ታ ዲጋ 
ኣበርክቶ ንዝነበሮም ኣካላት ወረቐት 
ምስክር ተዓዲሉ።
ምምሕዳር ከባቢ ዓርበረቡዕ፡ ካብ 

ኣስመራ ንሸነኽ ምብራቕ ኣብ ኣስታት 
11 ኪሎ-ሜተር ርሒቓ ትርከብ።

ጨንፈርን ካልእ ንደቂኣንስትዮ ዝምልከት 
ዛዕባታትን ድሕሪ ዘካየድኦ ዘተ፡ ሓዳስ 
ኣካያዲት ኣካል መሪጸን።
ኣብ መወዳእታ ድማ፡ ዝውጠን መደባት 

ንምዕዋት ዘለወን ድልውነት ኣረጋጊጸን።

ኣመሓዳሪት ዞባ ሰ/ቀ/ባሕሪ፡ ምስ ነበርቲ ቅሮራ ተዘራሪባ
ኣመሓዳሪት ዞባ ሰሜናዊ ቀይሕ ባሕሪ 

ወ/ሮ ኣስመረት ኣብርሃ፡ ምስ ነበርቲ 
ንኡስ ዞባ ቅሮራን ኣዘዝቲ ኣብ’ቲ ከባቢ 
ዝርከባ ኣሃዱታት ሓይልታት ምክልኻልን 
ኣብ ዝገበረቶ ርክብ፡ እቶታውነት ሕርሻ 

ንምድንፋዕ ተዘራሪባ።
ኣብ ዝሓለፈ ዓመት ብኣላይነት 

ሚኒስትሪ ሕርሻን ተሳትፎ ህዝቢን ኣባላት 
ሓይልታት ምክልኻልን ዝተሰላሰለ 
ኣብ ምዕቃብ ሓመድን ማይን ዘተኰረ 

ኣድማዒ ልምዓታዊ ንጥፈታት፡ ሎሚ 
ዓመት ብዝሓየለ መልክዑ ክድፋኣሉ 
ምዃኑ ዝሓበረት ወ/ሮ ኣስመረት፡ 
ሕጽረት ማሕበራዊ ኣገልግሎት 
ንምፍታሕ ተታሒዞም ብዛዕባ ዘለዉ 

መደባት መብርሂ ሂባ።
ተሳተፍቲ ብግደኦም፡ ኣባላት ሓይልታት 

ንዝዓምዎ ዘለዉ ስራሓት ድሕሪ 
ምምስጋን፡ ዝበጋገሱ መደባት ልምዓት 
ግቡእ ክትትል ክግበረሎም፣ ናይ 

መጐዓዝያ ጸገማት ቅልጡፍ ፍታሕ 
ክናደየሉ፣ ከምኡ’ውን ኵነታት ቀረብ 
ማይን ትምህርትን ንምምሕያሽ ክስራሕ 
ተላብዮም።
እዚ ከም’ዚ ኢሉ እንከሎ፡ ጒጅለ ባህሊ 

ክፍለ-ሰራዊት 22 ንህዝቢን ኣባላት ህዝባዊ 
ሰራዊትን ምርኢት ከምዘቕረበት፡ ወኪል 
ኤሪና ሓቢሩ።

ዙር ዳውን ኣንደር፡ ሓዲሽ ዙር ዳውን ኣንደር፡ ሓዲሽ 
ዕዉትን . . .ዕዉትን . . .

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.163471-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 
ትንሱእ ፍስሃየ
ሳምራዊት ሃብተ

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ኣብ ግዜ ዛሕሊ ብኸመይ ሕማም ናይ ምክልኻል ዓቕምና ነሐይል
ዛሕሊ ኣብ ዝዓብለሎ ኩነታት ኣየር 

ከም ጉንፋዕን ኢንፍልወንዛን ዝኣመሰሉ 
ሕማማት ገኒኖም ምርኣይ ንቡር እዩ። 
ኣብ ግዜ ሓጋይ (ማለት ዛሕሊ ኣብ 
ዘለዎ ወቕቲ) ዝህሉ ዓቐን ጠሊ ትሑት 
ብምዃኑ፡ ጉንፋዕን ኢንፍልወንዛን ከስዕቡ 
ዝኽእሉ ከም ‘ርሂኖቫይረስ’ (rhinov-
viruses) ከምኡ’ውን ‘ኢንፍልወንዛ 
ቫይረስ’ (influenza viruses) ዝኣመሰሉ 
ዓይነት ቫይረስ ኣብ ህዋ ይኹን ኣብ 
ዝኾነ ንብረት ንነዊሕ ሰዓታት ክጸንሑ 
ይኽእሉ። እዚ ማለት፡ እቲ ሕማም 
ናይ ምትሕልላፍ ተኽእሎኡ ዝሰፍሐ 
ይኸውን። ስለዚ፡ ኣብ ከምዚ ዝበለ ወቕቲ፡ 
ነዞም ሕማማት እዚኦም ንምክልኻል፡ 
ሕማም ናይ ምጽዋር ዓቕሚ ሰብነትና 
ከነሐይሎ ከም ዝግባእ እዮም ሓካይም 
ዝመኽሩ። ብኸመይ? ሓደ ካብኡ 
ንስርዓተ ምክልኻል ሕማም ሰብነትና 
ዘሀብትሙ መግብታት ምምጋብ እዩ።

ሕማም ናይ ምክልኻል ዓቕምና ሕማም ናይ ምክልኻል ዓቕምና 
ዘሀብትሙ መግብታትዘሀብትሙ መግብታት

ኩሉ ግዜ ዝተመጣጠነ መግቢ (bal-
anced diet) ምምጋብ ጥዕናኻ ኣብ 
ምሕላው ልዑል ጥቕሚ እዩ ዘለዎ። 
ዝተመጣጠነ መግቢ ኩሉ ዓይነት መኣዛዊ 
ትሕዝቶ ዘለዎ መግቢ እዩ። ቫይታሚን፡ 
ካርቦሃይድሬት፡ ፕሮቲን፡ ማዕድንን ጥዕና 
ዘለዎ ስብሕን ካብ መግቢ ክንረኽቦም 
እንኽእል መኣዛዊ ትሕዝቶ እዮም። ጥዕና 
ዘለዎ ኣመጋግባ ማለት ድማ ኣመጋግባና 
ኣብዞም ኩሎም መኣዛዊ ትሕዝቶ ዘድሃበ 
ምዃን ማለት እዩ።

መብዛሕትና ዝተመጣጠነ መግቢ 
ልዑል ዋጋ ዝሓትት፡ ከም ካብ ስጋ፡ ዓሳ፡ 
ጸባ ወዘተ ጥራይ ንረኽቦ ገይርና ንወስዶ 
ኢና። ኩሉ እቲ መዓልታዊ እንወስዶ 
መግቢ መኣዛዊ ትሕዝቶ ኣለዎ። ኣብቲ 
እነዘውትሮ ኣገባብ ኣመጋግባ ግና 
ንኣካላትና ዝህቦ መኣዛዊ ትሕዝቶ ክፈላለ 
ይኽእል። ኣብ ክንዲ ሓደ ዓይነት መግቢ 
ጥራይ ምምጋብ - ጥረታት፡ ኣሕምልቲ፡ 
ፍረታትን ስጋን ብምዝናቕ ኣመጋግባና 

ዝተመጣጠነ ክንገብሮ ንኽእል። 
ዝተመጣጠነ መግቢ ምምጋብ፡ዝተመጣጠነ መግቢ ምምጋብ፡ ኣብ 

ወቕቲ ሓጋይ ብሰንኪ ዝኽሰት ዛሕሊ 
ንዝርአ ሕማማት ንምክልኻል ብፍላይ 
ኣዝዩ ኣገዳሲ እዩ።

ኣብ ግዜ ዛሕሊ ሰብነትና ብዝግባእ 
ጸሓይ ብርሃን ስለ ዘይረክብ፡ ብዋሕዲ 
ቫይታሚን ‘ዲ’ ብቐሊሉ ክጥቃዕ ይኽእል 
እዩ። ኣብ ከምዚ ዝበለ ወቕቲ፡ ልዑል 
ትሕዝቶ ቫይታሚን ‘ኤ’ ከምኡ’ውን 
ቫይታሚን ‘ሲ’ የድልየና እዩ። 

“ሓያሎ መጻዕትታት ከም 
ዘረጋግጽዎ፡ ቫይታሚን ‘ዲ’ ሕማም ናይ 
ምክልኻል ዓቕምና ኣብ ምሕያል ኣገዳሲ 
መኣዛ እዩ። ዋሕዲ ናይ’ዚ ቫይታሚን 
ዘለዎም ሰባት ድማ ንዝተፈላለየ ተላባዒ 
ሕማም ዝያዳ ዝተቓልዑ እዮም።” ትብል 
ክኢላ ስነ መግቢ ኣመሪካዊት ክሪስቲን 
ኪርክፓትሪክ።

ቫይታሚን ‘ሲ’ ካብ ጉንፋዕ ናይ 
ምክልኻል ልዑል ተራ ከም ዘለዎ 
እትገልጽ ክሪስቲን፡ እዚ መኣዛ’ዚ ካብ 
ኣራንሺ ወይ ለሚን፡ ከምኡ’ውን ካብ 
ብሮኮሊ (brovccovli)፡ ቆጻላት ኣሕምልቲ፡ 
ስትረውበሪን ኮሚደረን ክንረኽቦ ከም 
እንኽእል ተመልክት።

ኣራንሺ፡ ለሚን፡ መንደሪን ከምኡ’ውን 
ወይኒ ብ‘ሲትሩስ’ (citrus) ዝፍለጡ ቀንዲ 
ምንጪ ቫይታሚን ‘ሲ’ እዮም። ኣብዞም 
ፍረታት’ዚኦም ዝርከብ መኣዛ፡ ጸዓዱ 
ዋህዮታት ደም ኣብ ምፍራይ ልዑል 

ጥቕሚ እዩ ዘለዎ። ጸዓዱ ዋህዮታት 
ደም ሓደ ኣገባብ/መካኒዝም ሕማም ናይ 
ምክልኻል ዓቕሚ ሰብነትና እዩ።

ጽሕጊ፡ ገፈል ካብ ዘለዎም ዝተፈላለዩ 
ዓይነት ኣእካልን ጥረታትን ዝርከብ መኣዛ 
እዩ። ከም ህሩድ፡ ካሙን፡ ዝንጅብል 
ወዘተ ዝኣመሰሉ መማቕርቲ’ውን ምራተ 
ንምክልኻል (antiovxidant) ዝሕግዝ 
ዝለዓለ ትሕዝቶ ስለ ዘለዎም ኣብ ግዜ 
ዛሕሊ ክንወስዶም ዘለና መግብታት 
ምዃኖም ክሪስቲን ትመክር። 

ጻዕዳ ሽጉርቲ ጸረ-ነፍሳዊ ጠባይ ዘለዎ 
‘ኣሊሲን’ (allicin) ዝተባህለ ከሚካላዊ 
ውህደት ዝሓቖፈ ዓይነት ኣሕምልቲ 
እዩ። ‘ኣሊሲን’ ኣብ ሳልፈር ዝርከብ 
ውህደት እዩ። ኣብ ዕለታዊ መግብኻ 
ጻዕዳ ሽጉርቲ ምስ እትሕውስ፡ ሕማም 
ናይ ምጽዋር ዓቕምኻ ኣሀብቲሙ፡ 
ኣብ ግዜ ዛሕሊ ክረኣዩ ንዝኽእሉ ከም 
ጉንፋዕ ዝኣመሰሉ ሕማማት ንምእላይ 
ሓጋዚ እዩ። መጽናዕትታት ከም ዘነጽርዎ 
ጻዕዳ ሽጉርቲ ምውሳድ ዘዘውትሩ ሰባት 
ብሕማም ጉንፋዕ ብቐሊሉ ኣይጥቅዑን 
እዮም።

ዝንጅብል ኣንጻር ምራተን ምቅጻልን 
ጠባይ ኣለዎ። ኣብ ኣካላትና ዝርአ 
ምቅጻልን ምራተን ድማ ጠንቂ ዝተፈላለዩ 
ሕማማት እዮም። ስለዚ፡ ዝንጅብል 
ሕማም ናይ ምክልኻል ዓቕሚ ከሀብትም 
ዝኽእል ቀመም ምዃኑ እዩ ዝእመነሉ።

መዓር ጸረ-ነፍሳት ናይ ምእላይ 
ፍሉይ ተፈጥሮኣዊ ውህደት ኣለዎ። 
መዓር ምስ ሻሂን ጽማቚ ለሚንን ሓዊስካ 
ምስታይ ብሰንኪ ሰዓል ንዝፍጠር ቃንዛ 
ጎረሮ ንምእላይ ይሕግዝ። ኣብ ሓደ 
መጽናዕቲ፡ ብሕማም ጉንፋዕ ዝተጠቕዑ 
ህጻናት ቅድሚ ምድቃሶም 10 ግራም 
መዓር ከም ዝበልዑ ምስ ተገብረ፡ ካብቲ 
ሕማም ብቐሊሉ ክሓውዩ ከም ዝተራእዩ 
ተረጋጊጹ። መዓር ሙቐት ናይ ምፍጣር 
ዓቕሚ ከም ዘለዎ’ውን፡ እቲ መጽናዕቲ 
ብተወሳኺ ኣነጺሩ።

ሕማም ናይ ምጽዋር ዓቕምና 
ዝጎድኡ ሕማቕ ልምድታት

ኣብ እዋን ዛሕሊ ይኹን ምቅይያር 
ክሊማ ዝተፈላለዩ ሕማማት ክገሃዱ 
ይረኣዩ እዮም። እዚ ዝኾነሉ ቀንዲ 
ጠንቂ፡ መብዛሕትና ጥዕናና ንምሕላው 
ሸለልትነት ስለ እነርኢ ኢና። ኣብ 
መዓልታዊ ህይወትና ዘጋጥሙና ከም 
ነዊሕ ዝጸንሕ ሰዓል፡ ድኹም ድቃስ፡ 
ተደጋጋሚ ድኻም፡ ቀጻሊ ሕማም ርእሲ 
ብእነዘውትሮም ሕማቕ ልምድታት 
ዝሰዓቡ ክኾኑ ይኽእሉ እዮም። ኣብ 
እነካይዶም ስርሓት፡ እነዘውትሮም 
ልምድታት፡ እንወስዶም መግብታት 
ግቡእ ምክትታል ዘይንገብር እንተዄንና 
ናይ ምጽዋር ዓቕምና ዝተሓተ ክኸውን 
ዘለዎ ተኽእሎ ዝለዓለ እዩ።  

ሕማም ናይ ምጽዋር ዓቕምና፡ 
ጠንቂ ዝተፈላለዩ ሕማማት ዝኾኑ ናይ 
ደገ ተጻባእቲ ንኣካላትና ከየጥቅዕዎም 
ንምክልኻል ዝሕግዝ ኣገዳሲ ኣሃዱ 
ኣካላትና እዩ። ድኹም ናይ ምጽዋር 
ዓቕሚ ዘለዎም ሰባት ብዝተፈላለዩ 
ሕማማት ብቐሊሉ ዝተጠቕዑ ይኾኑ። 

ሕማም ናይ ምጽዋር ዓቕሚ ሰብነትና 
ዘዳኽሙ ልምድታት፦ 

- ምትካኽ ምትካኽ፦ ምትካኽ ዋላ ካልኣይ 
ደረጃ ኣትከኽቲ ዝበሃሉ ሰባት ንዝተፈላለዩ 
ሕማማት ዝተቓልዑ ምዃኖም ሓካይም 
ይገልጹ። እዚ ድኹም ሕማም ናይ 
ምጽዋር ዓቕሚ ስለ ዘለዎም ብምዃኑ 
እዩ። እቲ ሽጋራ ናይ ምትካኽ ልምዲ 
ብኣግኡ ክቋረጽ እንተዘይተኻኢሉ፡ 
ብፍላይ ኣብ ግዜ ዛሕሊ ንዝረኣዩ ከም 
ጉንፋዕን ካልኦት ተላባዕቲ ሕማማትን 
ብቐሊሉ ተጠቃዒ ኢኻ ትኸውን። 

- ኣልኮላዊ መስተ ኣልኮላዊ መስተ፦ ኣልኮል፡ ቀንዲ 
ዕማም ጸረ-ጓና ኣካል (antibovdies) 
ሰብነትና ናይ ምዕናው ባህሪ ኣለዎ። ጸረ-
ጓና ኣካል (antibovdies) ሕማም ከስዕቡ 
ዝኽእሉ ባክተርያን ቫይረስን ዝኣመሰሉ 
ናይ ደገ ተጻባእቲ ዝውክሉ ዓይነት 
ዋህዮታት እዮም። ብዙሕ ኣልኮላዊ 
መስተ ተህልኽ እንተዄንካ፡ ዝወሓደ 
ጸረ-ጓና ኣካል ክትውንን ትግደድ፡ በዚ 
ድማ ብቐሊሉ ብዝተፈላለዩ ሕማማት 
ክትትንከፍ ትኽእል። 

- ውሑድ ምድቃስ ውሑድ ምድቃስ፦ ኣካላትና 
ብተፈጥሮኡ ባዕሉ ናይ ምጽጋን፡ 
ብሓድሽ መንፈስ ናይ ምሕዳስ ባህሪ 
ኣለዎ። ሰብነትና እኹል ድቃስ ክረክብ 
እንተዘይክኢሉ፡ ናይ ምጽዋር ዓቕምና 
ምሉእ ብምሉእ ክሰርሕን ክነቅሕን 
ኣይክእልን። ኣብታ እትስዕብ መዓልቲ 
ብደገ ክመጽኦ ንዝኽእል መጥቃዕቲ ድማ 
ኣይዳለወሉን። እኹል ድቃስ ዘይረኸበ 
ሰብ ንፋጥ ጸረር ጸረር ከብልን ሻቡ 
ብሕማም ሰዓል ክጥቃዕን ኣስተብሂልኩም 
ትፈልጡ ዶ? እኹል ድቃስ ዘይምርካብ 

ናይ ምጽዋር ዓቕምና ከም ዝዳኸም በዚ 
ብቐሊሉ ክንርዳእ ይከኣል። 

- ንነዊሕ ሰዓታት ስምዒታት ጸቕጢ - ንነዊሕ ሰዓታት ስምዒታት ጸቕጢ 
ምርኣይምርኣይ፦ ጸቕጢ ዘለዎ ሰብ፡ ምስቲ ዝተዛነየ 
ህይወት ዝመርሕ ሰብ ክነጻጸር እንከሎ፡ 
ናይ ምጽዋር ዓቕሙ ብ20 ሚእታዊት 
ዝተሓተ ከም ዝኾነ ሕክምናዊ ጸብጻባት 
ከነጽሩዎ ክኢሎም እዮም። ንነዊሕ እዋን 
ስምዒታት ጸቕጢ ዘለዎ ሰብ ብዝተፈላለዩ 
ሕማማት ብቐሊሉ ተጠቃዒ እዩ። ሓደ 
ሰብ ዘለዎ መጠን ጸቕጢ ናብ ዝለዓለ 
ደረጃ እንተበጺሑ፡ ኣእምሮኡ ኮርቲሶል 
(covrtisovl) ዝተባህለ ሆርሞን ብልዑል 
ዓቐን የፍሪ። እዚ ሆርሞን’ዚ ንስራሕ/
ዕማም ናይ ‘ቲ’ ዋህዮ (T cells) የዳኽሞ 
ወይ’ውን ምሉእ ብምሉእ ደው የብሎ። 
‘ቲ’ ዋህዮ  ንኣካላትና ንዘጥቅዖ ረኽሲ 
ንምቅላስ ኣዝዮም ኣገደስቲ እዮም።

- ምውስዋስ ኣካላት ዘይምክያድ- ምውስዋስ ኣካላት ዘይምክያድ፦ 
ምውስዋስ ኣካላት ጥዕናኻ ንምሕላው 
ዝሕግዝ ዝበለጸ ኣገባብ እዩ። ምውስዋስ 
ኣካላት ዘይምክያድ ድማ ኣካላዊ 
ብቕዓትካ ተዳኺሙ ንዝተፈላለዩ 
ሕማማት ዝተቓላዕካ ትኸውን። 

ኣብ ግዜ ዛሕሊ፡ ኣብ ኣከዳድናኻ 
ምሉእ ኣድህቦ ብምግባር እትገብሮ 
ምውስዋስ ኣካላት ሕማም ናይ ምጽዋር 
ዓቕሚ ሰብነትካ ንምህብታም ሓጋዚ 
ምዃኑ ኣይትዘንግዕ። 

- ልዑል ዓቐን ሽኮር ምውሳድ፦ - ልዑል ዓቐን ሽኮር ምውሳድ፦ 
ሽኮር ጀርምታትን ካልኦት ታህዋስያንን 
ናይ ምቅላስ ዓቕሚ ኣካላትና የዳኽም። 
ኣብ ኣካላትና ዝህሉ መጠን ቫይታሚን 
‘ሲ’ ናይ ምጥቃዕ ጠባይ ስለ ዘለዎ 
ድማ ንሕማም ዝተቓላዕና ንኸውን። 
ቫይታሚን ‘ሲ’ ሕማም ናይ ምጽዋር 
ዓቕምና ንምሕያል ዝሕግዝ ዝበለጸ 
መኣዛ እዩ።

        ምንጪ፦ health line        ምንጪ፦ health line

ሎሚኣብ ERI-TV 
ሰዓት    መደብ
12፡00    ሃገራዊመዝሙር
12፡02    ድራማ
12፡30    ዜና(ትግርኛ)
12፡50    ዜናስፖርት
12፡55    ካብ ዞባታት
13፡30    ዜና(ዓረብ)
13፡45    ሄሎደባይ  ዋቀጥታ
15፡30    ዶክመንት
16፡00    ሞዛይክ 1ይ ክፋል
17፡00    ዜና(ትግርኛ)
17፡18    ዳህሳስና
17፡30    ዜና(ዓረብ)
17፡45    ሞዛይክ 2ይ ክፋል
19፡25    እትመትሲት--ኮም
20፡00    ዜና (ትግረ)
20፡15    ገለብ ድሓን
21፡00    ዜናትግርኛ
21፡25    ፊልም ዘሩባቤል
22፡00    ዜና (ዓረብ)
22፡10    ዘዋሪት ካሜራ
22፡30    ዜና (እንግሊዝ)
22፡40    እንዳዝማም

ማህደር ጀጋኑማህደር ጀጋኑማህደር ጀጋኑማህደር ጀጋኑ
ሽሞንዲ ዑቕባሚካኤል ሽሞንዲ ዑቕባሚካኤል 

ወዲ-ማጆር፡ ነጸብራቕ ጅግንነት ተጋዳላይ

ተደቢርካ ተዅሲ

ኣጋርን ታንከኛን

3ይ ክፋል
ኣብ ካልኣይ ክፋል ዓንቀጽ ናይዚ 

ኣርእስቲ’ዚ፡ ወዲ-ማጆር ኣብ ሚያዝያ 
1977 ካብ ኢድ ተሓኤ ኣምሊጡ ናብ 
ተጋደልቲ ህዝባዊ ግንባር ከም ዝተጸንበረን 
እቲ መጀመርታ ዝረኸቦ ተጋዳላይ ህዝባዊ 
ግንባር ድማ ዓርኩን መሳልፍቱን ዝነበረ 
ሽዑ መራሒ ጋንታ ኣማረ ተኽላይ 
ከም ዝነበረ፣ ድሕሪኡ መሪሕነት ናብ 
ዝነበሩዎ ማእከላይ ቦታ ሳሕል ብምኻድ 
ናብ ብርጌድ 23 ከም መራሒ መስርዕ 
ከም ዝመደቡዎን ገድላዊ ቃልሱ ከም 
ዝቐጸለን፣ ኣብ ውግእ ሰምሃር ኣብ ሓደ 
ውግእ ግን ኣብ በበይኑ ቦታታት ክልተ 
ግዜ መውጋእቲ ከም ዘጋጠሞ፣ ብድሕሪኡ 
ገለ ሓይልታት ብርጌድ 23 ሰሜን ደይበን 
ንበለዛ ንምሓዝ ኣብ ዝተኻየደ ውግእ’ውን 
ወዲ-ማጆር ንራብዓይ ግዜኡ ከም 
ዝተወግአ፣ ጸላኢ ድማ ኣብ ቀዳማይ ወራር 
ንደቡብን ከተማታት ምዕራብን ተቖጻጺሩ 
ካልኣይ ወራር ንምክያድ ዳግማይ ኣብ 
ገዚፍ ምቅርራብ ከም ዝኣተወ ተሪኽና 
ነይርና። መቐጸልታ ናቱ እንሆ፥   
ጸላኢ፡ ካልኣይ ወራር ንምጅማር 

ክቀራረብ ከሎ እቲ ኣብ ቀዳማይ ወራር 
ዘርኣዮ ገስጋስ ዓቢ ፍናን ኰይኑዎ እዩ። 
ኣብ ግዜ ቀዳማይ ወራር ህዝባዊ ሰራዊት 
ካብ ደቡብ ኣዝሊቑ ጠቕሊሉ ናብ ሰሜን 
ተጠውዩ ስለ ዝነበረ፡ እቲ ብራማ፡ ብግርሁ 
ስርናይን ዓዲቐይሕን ናብ ኤርትራ ዝኣተወ 
ሰራዊት ጸላኢ ምስቲ ኣብ ኣስመራ ዝጸንሐ 
ሓይሊ ተደሪቡ 506 ግብረ-ሃይል ብምቛም 
በቲ ዝመጽአ ወተሃደራዊ ለውጢ ፍናን 
ዝደለበን ኣዝዩ ገዚፍ ሓይልን ወደበ። 
ኣብ ቀዳማይ ወራር ናብ ከተማታት 

ጋሽ-ባርካ ገጹ ዝወፈረ ሓይሊ ጸላኢ፡ 
መበገሲኡ ሽረን ሕሞራን ነበረ። እቲ 
ብሽረ ኣቢሉ ናብ ሻምብቆን ባረንቱን 
ዝገስገሰ ሓይሊ 502 ግብረ-ሃይል ዝበሃል 
ክኸውን ከሎ፡ እቲ ካብ ሕሞራ ናብ 
ኦምሓጀር ተሰነይ ዝገስገሰ ክፋል ድማ 
501 ግብረ-ሃይል ይጽዋዕ። እዞም ግብረ-
ሃይላት እዚኣቶም ኣብ ትሕቲኦም ብርክት 
ዝበሉ ኣጋር ብርጌዳትን መድፍዐኛን ናይ 
ታንከኛን ሻለቃታት ይሓቍፍ። ክልቲኦም 
በብናቶም መንገዲ መጺኦም ኣብ ባረንቱ 
ተራኸቡ’ሞ፡ ካልኣይ ወራር ንምክያድ ኣብ 
ሓደ ብምጥርናፍ ግብረ-ሃይል 507 ዝብል 
መጸውዒ ተዋሂቡዎም ኣብ ከባቢ ድሉክን 
ኣቑርደትን ዓሪዶም ጸንሑ።
እቲ ኣብ ኣስመራ ዝተኣከበ ሓይሊ ጸላኢ፡ 

ንካልኣይ ወራር ዝኸውን ባይታ ከንጽፍ 
ኣብ ዓዲቖንጺ፡ ጸዓዘጋ፡ ክሳብ መቐርካን ደቂ 
ሸሓይን ንምሓዝ ኣቐዲሙ ወፍሪ ኣካየደ። 
ክሳብ ዓዲንኣምን ዝዝርጋሕ ዓድታት 
ዓንሰባ’ኳ ተቘጻጺሩ እንተ ነበረ፡ ግን ሽዑ 
ተጸፊዑ ተመልሰ። ኣብ ኣስመራ እውን 
ዝተፈላለዩ ቅድመ ምድላዋት ኣካየደ። 
ብርክት ዝበሉ ወተሃደራዊ ክኢላታት 
ሶቬታውያን ናብ ኣስመራ ዓዲሙ፡ 

ኣድላዪ ዘበለ ምቅርራብ ገበረ። ኣሎ ዝበሃል 
ወተሃደራዊ ክኢላ ማሕበርነታዊ ደንበ 
ተኣኪቡ ካርታታት ገንጺሉ ዘተየ። ኣሎ 
ዝበሃል ኣጽዋርን ሰራዊትን ናብ ባጽዕ፡ 
ኣስመራን ባረንቱን ተጓረተ። በዚ ምኽንያት፡ 
ኣብ ልዕሊ ሰውራን ህዝብን ኤርትራ ከቢድ 
ናይ ሓደጋ ደበና ኣንጠልጠለ።
ኣብዚ ሓደገኛ መድረኽ’ዚ ምስ 

ተበጽሐ ሕጊ ዂናት ክትውከስን ኣገባብ 
መኸተኻ ክትክልስን ግድነት እዩ። 
ብዙሓት መሃንድሳት ኲናት ዘስተምህሩሉ 
ክልሰ-ሓሳባዊ ሕግታት ኲናት ኣለዎም’ዩ 
ዝበሃል። ሓደ ካብቲ ክልሰ-ሓሳብ፡ “ብዝሒ 
ሰራዊትካ 10 ሰብ ንሓደ ናይ ጸላኢ 
እንተዀይኑ፡ ንጸላኢኻ ኣኽብቦ፣ ሓሙሽተ 
ንሓደ እንተዀይኑ ኣጥቅዓዮ፣ ዕጽፊ 
ናይ ጸላኢኻ እንተዄንካ ሓይልኻ ኣብ 
ክልተ መቒልካ ኣጥቅዕ፣ ማዕረኡ ዓቕሚ 
እንተሃልዩካ ተዋጋኣዮ፣ ሰራዊትካ ካብ 
ናይ ጸላኢኻ ዝውሕድ እንተደኣ ዀይኑ 
ኣይትዋጋኣዮ፣ ብዝዀነ መንገዲ ንጸላኢኻ 
ክትዳረጎ ዘይትኽእል እንተዄንካ ድማ 
ክትሃድመሉ ይግባእ፡” …  ዝብል እዩ።
ኣብቲ ግዜ’ቲ ጸላኢ ነዚ ሕጊ’ዚ ተኸቲሉ 

መጥቃዕቲ ክፍንው ዝጀመረ ይመስል። 
ሽዑ ብዝሒ ሰራዊትን ኣጽዋርን ጸላኢ 
ብግምት 14 ንሓደ ተጋዳላይ ኣሰሊፉ 
ነበረ። ሽዑ ህዝባዊ ሰራዊት፡ ንግንባር ደቡብ 
ድሮ ገዲፉዎ ኣዝሊቑ ኣሎ። ጸላኢ፡ ካብ 
ኣስመራ፡ ካብ ባጽዕ፡ ካብ ምዕራብ፡ ብሰማይን 
ባሕርን ሰራዊቱ ኣኽቲቱ ንሰውራ ኤርትራ 
ክጭፍልቕ ምብጋሱ፡ ልክዕ ነቲ ናይ ከበባ 
ስነ-ፍልጠት ኲናት ኣብ ግብሪ ክትርጉሞ 
ዝነቐለ ይመስል።
እዚ ስነ-ፍልጠት ኲናት’ዚ ምስ ሰራዊት 

ህዝባዊ ግንባር ብሓፈሻ ድማ ምስ ዕጥቃዊ 
ቃልሲ ኤርትራ ብኸመይ ክጠዓዓም 
ይኽእል? ዝዀነ ኣብዚ ዓውዲ’ዚ ዝግደስን 
ታሪኽ ሰውራ ኤርትራ ዘንበበን ሰብ 
ብቐሊሉ ክምልሶ ዝኽእል ሕቶ እዩ። 
ምኽንያቱ፡ ስነ-ፍልጠት ቅዲ ኲናትን 
ምጅማር ዕጥቃዊ ተጋድሎ ኤርትራን 
ዝቃዶ ገጻት ኣይነበሮምን። ካብዞም ኣብ 
ላዕሊ ዝተገልጹ ዝርዝራት ሕጊ ኲናት 
ወጻኢ ብጎነጽ ምቅላስ ዘይከኣል እንተነይሩ፡ 

ካብ ዓንተቦኡ ምልዓል ሕቶ ናጽነትን 
ምጅማር ብረታዊ ቃልስን ክሕሰብ 
ኣይነበሮን። ምኽንያቱ ክልተ ሚልዮን 
ህዝቢ ዘለዋ ሃገር ን90 ሚልዮን ገጢሙ 
ክስዕር ስነ-ፍልጠት ሕጊ ኲናት (ኮምፓት 
ሬሾ) ስለ ዘይፈቐደ። ኣብ ግብሪ ግን፡ ህዝብን 
ሰራዊትን ኤርትራ ነቲ ፍልስፍና’ቲ ፍጹም 
ሰበሮ። ካብ ዕጥቃዊ ቃልሲ ጀሚሩ ክሳብ 
ኣብ ግዜ ምዕቃብ ልኡላውነት ሃገር፡ ናቱ 
ናይ ገዛእ ርእሱ ኣገባብ ኲናት ተጠቒሙ 
እዩ ተዓዊቱ። ስለ’ዚ፡ ወረቐት ስነ-ፍልጠት 
ኲናት፡ ንመራሕቲ ውግእ ሰውራን ሃገረ 
ኤርትራን ጥቕሚ ስለ ዘይነበሮ ኣብ ስራሕ 
ኣይወዓለን።
እዚ ፍልስፍና’ዚ ብኸመይን እንታይ ምስ 

ሓዝካን’ዩ ኣብ ገድሊ ኤርትራ ተሰይሩ፡ 
ወይ ተጎስዩ? ኵሉ ተቓውሞን ዕጥቅን 
ዘልዓለኸ ከምዚ ናይ ኤርትራ ገይሩ ክሰብሮ 
ይኽእልዶ? ነዞም ሕቶታት እዚኣቶም 
ንምምላስ ሰፊሕ ስነ-መጎት ኤርትራዊ 
ክብርታት ምዝርዛር የድልየካ። ዕላማ፡ 
ውዳበ፡ ንቕሓት፡ ሓድነት፡ መስዋእትነት፡ 
ተወፋይነት፡ ውሕሉል መሪሕነት፡ ቅድሚ 
ብጻየይ ኣነ ክብጆ፡ ርእሰ ተኣማንነትን ካልእን 
…  ዝብሉ ነናይ ገዛእ ርእሶም ዝርዝራዊ 
ጥልቀትን ስፍሓትን ኣለዎም። ነዚኣቶም 
ክትሃንጽን ናብ ተግባር ንኽትቅይሮምን 
ከመይ ዝበለ መስርሕን ሓርጎጽጎጽን ግዜን 
የድልየካ ንባዕሉ ርእሱ ዝኸኣለ ገድሊ እዩ።
ኣብ ዓለም ብዙሕ ሰውራዊ ምንቅስቓሳት 

ሓሊፎም እዮም። ግን ከኣ እቶም 
ሓይልታት ብዓይነት ይፈላለዩ። ገሊኦም 
እቶም ሰውራታት ስምዒት ጥራይ ሒዞም 
ብረስኒ ተበጊሶም ግን ነዊሕ ክጻወሩ ስለ 
ዘይከኣሉ ስሞም’ኳ ከየጸውዑ ተደቚሶም 
ዝተረፉ፣ ካልኦት ከኣ ከምቲ “መባእስተይ 
ለባም ይግበረለይ” ዝበሃል፡ ዕድለኛታት 
ኰይኖም ሓደ ኽልተ ናይ ዓውደ ውግእ 
ግጥማት ምስ ኣካየዱ ዝሰምዕ እዝኒ ዘለዎም 
መጋጥምትን ገዛእትን ሓይልታት ረኺቦም 
ናጽነት ተዋሂቡዎም። ብፍላይ ኣብ ኣፍሪቃ 
ዝተዓወተ ምንቅስቓሳት ግን ብስማዊ 
ናጽነት ዝተዓጽወ እዩ። ከም ፍልስጤምን 
ምዕራብ ሳህራን ዝኣመሰላ ኸኣ መዋእለን 
ኣብ ስቓይ ይነብራ ኣለዋ። ናይ ኤርትራ 
ግን ብዅሉ እንትናኡ ዝተፈልየ እዩ። 
ክሳብ ናጽነትን ክንዮው ናጽነትን ዘኽይድ 
ክብርታት ሳላ ዝዓጠቐ፡ እቶም ጸማም እዝኒ 
ዝተዓደሎም ተጻረርቲ ሓይልታት ክሳብ 
ዝሰምዕ እዝኒ ዘብቍሉ ዕጥቃዊ ቃልሲ 
ወሊዑ ናብ እሳተጎመራ ቀየሮ። 
ህዝባዊ ግንባር፡ ነቲ ድሕሪ መፋርቕ 

1978 ኣብ ኤርትራ ክምዕብል ዝጀመረ 
ወተሃደራዊ ኵነታትን ኣንፈታት ኲናትን 
ናበይ ከምርሕ ምዃኑ ብኣጋ ኣንበቦ። 
ቀዳማይ ወራር ይካየደሉ ካብ ዝነበረ 
ግዜ ጀሚሩ፡ ካብ ከባቢ ደቡብ፡ ብሓፈሻ 

ካብ ምሉእ ከባቢታት ከበሳ 
ንድሕሪት ምስሓብ ዘይተርፍ 
ምዃኑ ንካድረታቱ ብመልክዕ 
ኣኼባታት ሓቢሩ እዩ። 
ከምኡ እናበለ እቲ ሓበሬታን 
ጎስጓስን ኣብ ሓፋሽ ህዝቢ ስለ 
ዝተዘርግሐ፡ ህዝብን ተጋዳላይን 
ኣእምሮኣዊ ምቅርራባት ገበረሉ። 
ማዕረማዕረኡ ድማ ሰራዊት 
ህዝባዊ ግንባር ምስ ንብረቱን 
ክእለ ዝነበሮ ህዝብን ካብ ደቡብ 
ኣዝሊቑ ናብ ሰሜን ተጠውየ። 
ሽዑ፡ እቲ ኣብ ባይታ ክትግበር 
ዝጀመረ ለውጢ ናይ ኣተሓሕዛ 
ቦታ “ምዝላቕ” ዝብል ሞራል 

ሰባት ዘይትንክፍ ምሩጽ መጸውዒ ተዋህቦ። 
ብዅለንትናዊ ዓቕሚ ንዝተዓጻጸፈካ ጸላኢ 
ኣብ ዘይምቹእ ከባቢ ተገቲርካ ኣብ ክንዲ 
ምውጋኡ፡ እናዳኸምካዮ ናብቲ ዝጥዕመካን 
ከተድምዓሉ ዘኽእለካን ከባቢ ምዝላቕ ከም 
ዝምረጽ ንሰራዊቱን ህዝቡን ኣእሚኑ። 
ድሕሪ ቀዳማይ ወራር’ውን ጸላኢ 

ክኢላታትን ዘመናዊ መሳርሕን ኣዋዲዱ 
ካርታ ካልኣይ ወራር ክነድፍ ከሎ፡ እቶም 
ኣብ ተመኵሮ ዝተሳሕሉ መሃንድሳት 
ውግእ ህዝባዊ ግንባር ብወገኖም 
ኣድላዪ ምቅርራባት ኣብ ምግባር ነበሩ። 
ትሕዝቶኦም’ኳ ዝተደረተ ይንበር’ምበር፡ 
ወራር ጸላኢ ንምስባር ዘሎ ዓቕሞም 
ኣብ ስራሕ ጸመዱዎ። ኣብ ተወፋይነት 

ተጋደልቶምን ህዝቦምን ተኣማሚኖም ነቲ 
ዝህንደድ ዝነበረ ሓይሊ ጸላኢ ንምሕምሻሽ፡ 
ንዓቕሚ ጸላኢ ኣብ ሞዴላት ሑጻ 
ኣእትዮም ቀመሩዎ። ንብዝሒ ሰራዊትን 
ዕጥቅን ጸላኢ፡ ካብ ከባቢ ኣስመራን 
ባጽዕን ክሳብ ናቕፋ ናብ ዘላ ነፍሲ ወከፍ 
ትርብዒት ሜትሮ መቐሉዎ። ሰራዊት 
ጸላኢ፡ ናብ ኣኽራናት ሳሕል ክሓኵር 
ቅድሚ ምጅማሩ ኣብራኹ ሓምሺሽካ 
ንምድምሳሱ፡ ኣብ ነፍሲ ወከፍ 
ትርብዒት መሬት ባርካ፡ ሰንሒትን ሰምሃርን 
ክንደይ ወተሃደር፡ ክንደይ ታንክታትን 
መዳፍዕን ክኸፍል ከም ዘለዎ ከም ሕሳብ 
ኣወራረዱዎ። እዚ ውጥን’ዚ ግን ወንን 
ናይ ምውጋእ ብቕዓት ሰራዊትካን ኣሚንካ 
ዝስራሕ መደብ እዩ። ሓደ ግዜ፡ ክልተ 
ግዜ፡ ሰለስተ ግዜ ተወጊአን ሰንኪለን ስለ 
ዝዀንኩ ዕረፍቲ ሃቡኒ ንዘይብል ተጋዳላይ 
ከም ብዓል ወዲ-ማጆር ኣሚንካ ዝወጽእ 
ውጥን ናይ ርእሰ-ምክልኻል ዓውደ 
ዂናት።  
ክልተ ተጻረርቲ ሓይልታት ኣብ ከምዚ 

ዝበለ ምቅርራብ ተኸቲቶም ኣስታት ክልተ 
ወርሒ ምስ ሓለፈ፡ ጸላኢ ኣብ 18 ሕዳር 
1978 ብግንባር ዓዲያቆብ ንካልኣይ ወራር 
ከፈቶ። ኵሉ ዓቕሙ ኣገዲሙ ንድፋዓት 
ተጋደልቲ ዓዲ ያቆብ ኣፍሪሱ ከረን ንምሓዝ 

ተጓየየ። ብወገን ምዕራብ’ውን 507 ግብረ-
ሃይል ንሓጋዝ ተቘጻጺሩ ናብ ጥንቁልሓስ 
ገጹ ገስገሰ። ግን፡ ጸላኢ ብኽልተኡ መኣዝን 
ከም ሕሱም ተቐጥቂጡ ንድሕሪት ኣብ 
ዝተመልሰሉ ግዜ ከቢድ ዋጋ ከፈለ። 
ብፍላይ ኣብ ዕላበርዕድ ኣብ ድብያ 
ኣትዩ ሰቡን ንብረቱን ስለ ዝተደምሰሰ 
በዚ መስመር’ዚ ምሕላፍ ከም ዘይከኣል 
ደምደመ። ድሕር’ዚ፡ ናብ ከረንን 
ኣፍዓበትን ንምቕጻል ኣብ ክንዲ ዳግማይ 
ብመንገዲ ዕላበርዕድ ብምፍታን ተወሳኺ 
ከቢድ ክሳራ ምኽፋል፡ ንዕላበርዕድን ከረንን 
ንጸጋም ጎስዩ፡ ናብ ገለብን ሮራ መንሳዕን 
ወፈረ። 
እቲ ካብ ግንባር ደጎሊ ዝነቐለ ገዚፍ 

ሓይሊ ጸላኢ ብወገኑ፡ ነቲ ብተጋደልቲ 
ተበቲኹ ዝነበረ መስመር ጽርግያ ባጽዕ 
ኣስመራ ድሕሪ ምኽፋቱ፡ ብገማግም 
ሰምሃር ኣቢሉ ናብ ማርሳ ግልቡብ፡ ካብኡ 
ብምቕጻል ናብ ማዕሚደ ብምድፋእ 
ንመስመር ሰሜናዊ ባሕሪ ኣፍዓበት ዓጸወ። 
እዚ እቲ 505-ለ ግብረሃይል ዝተባህለ 
ኰይኑ፡ ህዝባዊ ሰራዊት ድማ ንገስጋስ 
ጸላኢ ኣብ ሰምሃር ኣብ ግምት ብምእታው፡ 
ሰራዊቱ ካብ ከረን ናብ ግዝግዛ ገጹ ሰሓበ። 
ኣብ ከምዚ ዝበለ ተኣፋፊ መድረኽ፡ 

ህዝባዊ ግንባር ንሓደ ካብቶም 12 ኣገደስቲ 
መትከላት ኲናት ኣብ ግብሪ ከውዕል 
ግድነት ኰነ። ንሱ ድማ “ተዓጻጻፍነት” 
እዩ። እዚ ማለት ከኣ እቲ ኣቐዲምካ 
ዝወጠንካዮ ምስ ህሉው ኵነታት ምስ 
ዘይቃዶ ምምሕያሽ ገይርካ ከተስተኻኽሎ 

ምኽኣል ማለት እዩ። ተዓጻጻፍነት መትከል 
ኲናት፡ ነቲ ፈላጣት ኲናት፡ “ማንም ሰብ 
መስርሕ ኲናት ኣቐዲሙ እንታይ ከም 
ዝመስል ርግጸኛ ክኸውን ኣይክእልን” 
ዝበልዎ ኣብ ግምት ብምእታው ክፍውስ 
ዝፍትን ስጉምቲ እዩ። ህዝባዊ ግንባር 
ድማ፡ ኣብዚ ዓርሞሸሽ ሰራዊት ጸላኢ 
ዝህንደደሉ ዝነበረ መድረኽ ምዝላቕ 
ብምግባር፡ ግን ከኣ ኣብ ነፍሲ-ወከፍ 
ትርብዒት ሜትሮ ንጸላኢ ዋጋ እናኣኽፈለ 
ናይ ምትዕጽጻፍ ስጉምቲ ወሰደ። ነቲ 
ኣቐዲሙ ኣብ ተጋዳላይን ህዝብን 
ቅቡል ንምግባሩ ክጕስጕሰሉ ዝጀመረ 
ዛዕባ ኣገዳስነት ምዝላቕ፡ ኣብ ልዕሊ ጸላኢ 
ኣዕናዊ ዝዀነ ጸረ-መጥቃዕቲ እናወሰደ 
ኣብ ዝተናውሐ ናብ ረብሓኡ ክቕይሮ 
ብምውጣን ብኣድማዕነት ክሰርሓሉ 
ጀመረ። ኣብ ዕላበርዕድ ዓሪደን ዝነበራ 
ሓይልታት ህዝባዊ ግንባር፡ መጀመርታ 
ኣብ ከባቢ ጸባብ፣ ጸኒሐን ድማ ኣብ 
ገንፈሎም ድብያታት ብምክያድ ንጸላኢ 
ፍቕዲ ኣልቦ ሰብኣውን ንዋታውን ክሳራ 
ኣውረዳሉ። ጸላኢ ኣብ ክንዲ ብቐንዲ 
መስመር፡ ብክንፍታት የማነ-ጸጋም የጥቅዕ 
ስለ ዝነበረ፡ ኣብ ግዝግዛ ዓረደ።   

             ይቕጽልይቕጽል

ሕብራዊት ብርዒሕብራዊት ብርዒሕብራዊት ብርዒሕብራዊት ብርዒ
ሃብተሚካኤል ዕቝባስላሴሃብተሚካኤል ዕቝባስላሴ

ብዛዕባ ኮለስትሮል
ስብሒ ኮለስትሮል ኣብ ኣካላትና ካብ 

ዝርከቡ ዓይነታት ስብሒ’ዩ። ክልተ ዓይነት 
ኮለስትሮል ኣለዉ። እቲ ረሳሕ ንጥዕና 
ዝጓዳእን እቲ ጽቡቕ ንጥዕና ዝጥቅምን። 
እቲ ረሳሕ ኮለስትሮል ወይ ስብሒ ክበዝሕ 
እንከሎ፡ ኣብ ሰራውር ደም ስለ ዝእከብ፡ 
ሕማም ልቢ ክፈጥር ይኽእል። 
ስብሕን ቅብኣትን ዝበዝሖ መግቢ 

ክንበልዕ እንከለና፡ ኣካላትና ዘድልዮ 
ተጠቒሙ ነቲ ተረፍ ኣብ ሰራውር ደም 
ይኽዝኖ። እዚ እናበዝሐ ክኸይድ እንከሎ 
ድማ፡ እቲ ሰራውር ደም እናተወተፈ 
ይመጽእ እሞ ሕማም ልቢ ይስዕብ። ብዝሒ 
ስብሒ ኣካላት፡ ንሽኮርያን ጸቕጢ ደምን 
እውን መበጋገሲ ክኸውን ይኽእል። 
ብኣሃዱ መዐቀኒ ኮለስትሮል፡ እቲ ረሳሕ 
ካብ 100 ንታሕቲ ምስ ዝኸውን እቲ ሰብ 
‘ደሓን’ ኣሎ ክበሃል ይከኣል። ኣብ ደቂ 

ኣንስትዮ፡ ትሕቲ 45 ዓመት ክሳብ ዝዀና 
ኮለስትሮል ከይውህለል ዝከላኸል ሆርሞን 
ኣለወን። ጽግያተን ጠጠው ምስ በለ ግና፡ 
ኮለስትሮል ክእከብ ይጅምር። 
ጽቡቕ ኮለስትሮል ንጥዕና ዝህቡ ከም 

ዘይቲ ኣውሊዕ ዝኣመሰሉ ቅብኣታት፡ 
ጽቡቕ ስብሒ ኣብ ኣካላትና ክበዝሕ 

ይሕግዙ። ብኣሃዱ መዐቀኒ ኮለስትሮል 
ልዕሊ 60 ክኸውን እንከሎ፡ ንጥዕና 
ጽቡቕ ከም ዝዀነ ይእመን። ብሰንኪ 
ብዙሕ ዘይምንቅስቓስን  ሽኮራዊ ነገራት 
ምብላዕ ዘብዝሑን ልዑል ስብሒ ጭዋዳ 
ክእከብ ይከኣል። እዚ ስብሒ እዚ 
ብመዐቀኒ ኮለስትሮል ልዕሊ 150 እንተ 

መጺኡ፡ ሽኮርያን ሕማም ልብን ከስዕብ 
ይኽእል። ነፍሲ ወከፍ ሰብ ብኮለስትሮል 
ናይ ምጥቃዕ ተኽእሎታት ከጋጥሞ ከም 
ዝኽእል ኣብ ግምት ብምእታው፡ ኣካላዊ 
ምንቅስቓስ ብምዝውታርን ካብ ስብሓዊ 
መግብታት ብምርሓቕን ጥዕንኡ ክሕሉ 
ኣለዎ። ካብ ኣታኽልቲ ዝስርሑ ሓፈስቲ 
ዘይቲ ንጥዕና ሓደገኛ ምዃኖም ይእመን። 
ጽሕጊ ዝበዝሖም መግብታት ብምብላዕ 
ስብሒ ኣብ ኣካላትና ከይውህለል 
ክንከላኸል ንኽእል ኢና። ከም ስርናይ፡ 
ስገምን ኣጃን ዝኣመሰሉ መግብታት 
ጽሕጊ ስለ ዘለዎም፡ ካብ ኮለስትሮል 
ክከላኸሉልና ይኽእሉ እዮም። 
ከም ኣዳጉራ፡ ባልዶንጓን ኣሕምልትን 

ዝኣመሰሉ ጥረ ኣእካል እውን ምንጪ 
ናይ ጽሕጊ እዮም። ከም ኣቮካዶ፡ ፉልን 
ዘይቲ ኣውሊዕን ጽቡቕ ጥዕና ዝህብ 

ቅብኣት ክንረኽበሎም ንኽእል ኢና። 
እዞም መግብታት እዚኦም ንረሳሕ ስብሒ 
ከጕድሉልና ይኽእሉ። ጸባን ስጋን ጽቡቕ 
ምንጪ ፕሮቲን’ኳ እንተዀኑ፡ ኮለስትሮል 
ከኣ የስዕቡ። ዓሳ ንሕማማት ልቢ ጥዕና 
ዝህብ ትሕዝቶ ኣለዎ። ብመጽናዕቲ፡ 
ስብሒ ኣካላት ኣብ ምጕዳል ጠቐምቲ 
መግቢ ምዃኖም ዝንገረሎም ከም 
እንጣጢዕ፡ ኣባዕከን ብዓቐን ምውሳድ 
ጠቓሚ ክኸውን ከም ዝኽእል ይእመን። 
ኮለስትሮል ኩሉ ግዜ ትሕቲ 150 ክኸውን 
ኣለዎ። እምበኣር ብርጕዲ ወይ ብረሳሕ 
ስብሒ ኣካላት ካብ ዝመጽእ ሕማማት 
ንምክልኻል ሓፈሻዊ መርመራ የድሊ። 
መርመራ ሓፈሻዊ ትሕዝቶ ስብሒ 
ኣካላትና ገምጋም ናይ ኩሉ ዓይነታት 
ስብሒ ኰይኑ፡ ኣብ ጥዑይ ሰብ ብመዐቀኒ 
ኮለስትሮል ትሕቲ 200 ክኸውን ኣለዎ።

ጠንቂ ዘይምውሳንኩሉ ሰብ ብሉጽ ናብራ ንኽህልዎ 
ይብህግ። ኣብ ዓወት ንምብጻሕ ፈተነን 
ውድቀትን ከም ዘሎ ፍሉጥ’ዩ። ስለዚ 
ንኽዕረዩ ዘጸግሙ ውድቀታት ወይ 
ውሳነታት ዘይምውሳድ ዝሓሸ ኣማራጺ’ዩ። 
ንኸይትውስን ዝጸልዉ ነገራት ብዙሓት 

እኳ እንተዀኑ “ከይብሉኒ” ምባል 
ብኣብነት ክግለጽ ይከኣል። 
ከይብሉኒ ዝብል ኣብ ኣእምሮ ብዙሓት 

ዝንጸባረቕ ኣተሓሳስባ እዩ። “ከይብሉኒ” 
ብኻልእ ኣዘራርባ ሕፍረት ማለት’ዩ። 

ብርግጽ ብሰንኪ ከይብሉኒ፡ ካብ ክንብሎን 
ክንገብሮን እንሓስቦ ርትዓዊ ድሌታትና 
ምትራፍ፡ ንነብስና ናጽነት ምኽላእ’ዩ። 
ብኸይብሉኒ ተጐቢእካ ምንባር 
ኣእምሮኣዊ ማእሰርቲ እዩ። ከምዚ ዓይነት 
ባህርይ፡ ናይ ምምዝዛን ዓቕምና ማዕረ 
ክንደይ ተሃስዩ ከም ዘሎ ዘመልክት’ዩ። 
ክትውስን’ውን ኣይከኣልን። ኣብ መንጎ 
ሕማቕን ጽቡቕን፡ ቅቡልን ዘይቅቡልን፡ 
ነውርን ክብርን፡ ጠቓምን ጎዳእን ንዘሎ 
ፍልልይ፡ ብንቕሓት ናይ ምምልካት 
ጸገም ኣለና ማለት’ዩ። ንኹሉ ደባሊቕና 
ብሓደ ዓይነት ኣጠማምታ ንምልከት 
እንተለና ኸኣ፡ ዝምቡዕ ኣተሓሳስባ 
ጥራይ’ዩ ክበሃል ዝከኣል። ከይብሉኒ፡ 
ግቡእ ቦታን ግዜን ኣለዎ። ከይብሉኒ፡ ካብ 
ዘነውርን ዘኽዕብን ልምድታት ክትግታእ 
እንከለኻ ኣብ ግቡእ መዓላኡ’ዩ ዝውዕል 

ዘሎ። ‘ሰራቒ፡ ሓሳዊ፡ መታለሊ፡ ጨካን፡ 
ብዕሉግ’ ከይንበሃል ፈሪሕና፡ ካብ ከምዚኦም 
ሕማቓት ባህርያት ክንቍጠብ ከለና ጽቡቕ 
ባህሪ እዩ። ኣብዚ እቲ “ከይብሉኒ” ዝብል 
ስክፍታ ይጠቕመና‘ምበር ኣይጎድኣናን’ዩ፡ 
የሰጉመና’ምበር ኣይጎተናን’ዩ። እቲ 
ክውገድን ክፍወስን ዘለዎ “ከይብሉኒ”፡ 
እቲ ኣብ ዘይቦታኡ ዝኣቱን ኣሉታዊ ተራ 
ዝጻወትን ዘሎ’ዩ። 
ጽቡቕ፡ ዝጠቅምን ዘሕፍር ተግባር 

ዘይብሉን ነገር ክንገብር ሓሲብና፡ ሰባት 
ከይብሉና ክንገድፎ ከለና ማለተይ’ዩ። 
ብኸምዚ ዓይነት ኣተሓሳስባ እንሓስብ 
ውሑዳት ከም ዘይኰንና፡ ናይ ስነልቦና 
መጽናዕትታት ይሕብሩ። ምህዞኣዊ ወይ 
ፈጠራዊ ስራሕ ክነቕርብ ንሓስብ’ሞ፡ 
ሰብ “ሕማቕ” ከይብለና ፈሪሕና 
ንገድፎ። ካብ ከይብሉኒ ናጻ ዝዀነ ሰብ፡ 
ነቲ ዝሓሰቦ ሓሳብ ኣብ ግብሪ ኣውዒሉ፡ 
ሞራላውን ንዋታውን ረብሓ ክረኽበሉ 

ይኽእል። ነቲ ንሕና ሓሲብና ብሰንኪ 
ከይብሉኒ ኣብ ግብሪ ዘየውዓልናዮ ሓሳብ፡ 
ካልእ ሰብ ሰሪሑ ክኸስበሉ ይኽእል።
ካብ 1930ታት ክሳብ መፋርቕ 

40ታት ፕረዚደንት ሕ.መ.ኣመሪካ 
ዝነበረ ፍራንክሊን ድላኖ ሩዝቨልት ከም 
ኣብነት ክንጠቅስ። ንሱ ናይ ውልቁ 
ክልተ ዓበይቲ ጸገማት ከም ዝበደሀ’ዩ 
ዝንገረሉ፡ ሕፍረትን ስንክልናን። ብሰንኪ 
ሕማም ክልተ ኣእጋሩ ልሙስ’ዩ ነይሩ። 
ሩዝቨልት ኣብ ግዜ ቁልዕነቱ ኣዝዩ 
ሓፋርን “ከይብሉኒ” በሃላይን ከም ዝነበረ፡ 
ንታሪኽ ህይወቱ ዝገልጹ ጽሑፋት 
ይጠቕሱ። 
ጸኒሑ ግና፡ ኣብ ዓለምና ካብ ዝነበሩ 

ዓበይቲን ጸለውቲን ሰባት ሓደ ክኸውን 
በቒዑ። ክንልወጥ እንተ ደሊና‘ምበኣር፡ 
ነቲ ከነወግዶ እንደልዮ ባህሪ ደጋጊምና 
ብምሕሳብ ብኹሉ ሸነኻቱ ምርኣይን 
ምትንታንን ኣገዳሲ እዩ።

ፕላቶ
ፕላቶ ካብ 427-347 ቅድሚ ልደተ 

ክርስቶስ ዝነበረ ግሪኻዊ ፈላስፋ እዩ። 
ሓቀኛ ስሙ ኣሪስቶክለስ እዩ። ፕላቶ 
እትብል ስም ናይ ኣቦሓጐኡ ኰይና ከም 
ሳጓ እያ ለጊባቶ። ፕላቶ ማለት ‘ሰፊሕ’ 
ማለት እዩ። ኣቡኡ ኣሪስቶን፡ ፕላቶ ቈልዓ 
ኣብ ዝነበረሉ ግዜ እዩ ሞይቱ። ፕላቶ ካብ 
ሃብታም ስድራቤት ከም ዝመጸን ክልተ 
ኣሕዋትን ሓንቲ ሓፍትን ከም ዝነበርዎን 
ይፍለጥ። ፕላቶ እናዓበየ ምስ ከደ ኣብ 
ትምህርትን ፍልስፍናን ዝያዳ ክግደስ 
ጀመረ። ተመሃራይን ናይ ቀረባ ሰዓብን 

ናይቲ ፍሉጥ ፈላስፋ ሶቅራጦስ ነይሩ። እዚ 
ፈላስፋ፡ ኣብ ዝተፈላለዩ ቦታታት ትምህርቲ 
ዝቐሰመ’ዩ። ገለ ካብ ዝወሰዶ ትምህርቲ፦ 
ስፖርት፡ ስነ ጥበብ፡ ሙዚቃ፡ ጂምናስቲክ፡ 
ሕሳብ፡ ሰዋስው፡ ፍልስፍና እዩ። እንተኾነ፡ 
እቲ ዝዓበየ ትምህርቱ ካብ’ቲ ዝዓበየ ፈላስፋ 
ዓለምና ሶቅራጦስ ዝቐሰሞ’ዩ። ፕላቶ 
ናይ መምህሩ ትምህርቲ ብጽሞና ካብ 
ዝተኸታተሉ ተመሃሮ ሓደ ከም ዝነበረ 
ይንገረሉ። ብዙሓት ካብ ዝርርባቱ ድማ፡ 
ንፍልስፍና ሶቅራጦስ ይገልጹ። ፕላቶ 
ብፍላይ ኣብ ዓውድታት ሕሳብ፡ ፖለቲካዊ 
ስነ-ፍልጠትን ሃይማኖትን ንምእማኑ ዘጸግም 
ጽልዋ ዘለዎ ፈላስፋ ኰይኑ ይቕጽል ኣሎ።
ፕላቶ፡ ሰባት ኣብ መዓልታዊ ህይወቶም 

ዝረኣይዎም ዘጋጥሞምን ብሓቂ ውክልና 
ናይ’ቲ ሰባት ክበጽሕዎ ዘይክእሉ ግን ከኣ 
ንዓለም ዝጸሉ ጭቡጥ ክውንነት ጥራይ እዩ 
ኢሉ ይምጕት ነበረ።
ኣድማስ ብሓሙሽተ ዓይነት ንጥረ ነገራት 

- ኣየር፡ ሓዊ፡ ማይ፡ ኮስሞስ ከም ዝተፈጥረ 
ይኣምን ነበረ። 
ካብ ስደት ድሕሪ ምምላሱ ድማ፡ ኣብ 

ምዕራባዊ ዓለም እቲ ዝዓበየ ቤት ትምህርቲ 
ኣካዳሚ ከፈተ። መጀመርታ ምዕራባዊ 
ዩኒቨርሲቲ ዝቖጽርዎ ኣካዳሚያዊ መደብ 
ወዲ 40 ዓመት ኣብ ዝነበረሉ ግዜ “ዘ 
ኣካዳሚ” ዝብል ቤት ትምህርቲ መስረተ። 
ሓደ ካብቶም መስረትቲ ፍልስፍና 

ምዕራባውያን ተባሂሉ ድማ ይንኣድ። 
ፕላቶ ብዙሕ ፍልስፍናዊ ጽሑፋት 
ጽሒፉ እዩ። ብውሑዱ ኣስታት25 
ጽሑፋት ንምምሃርን ምስትምሃርን 
ወፍዩ።
ፕላቶ ዝሃቦ ክልሰ-ሓሳብ ቅርጽታት፡ እቲ 

እንፈልጦ ስጋዊ ዓለም ጽላሎት ናይቲ 
ሓቀኛ ዓለም ጥራይ ምዃኑ ዝገልጽ 
እዩ። ንሱ ኣብ ኢጣልያ፡ ግብጽን ሰሜን 
ኣፍሪቃን ዝኣመሰሉ ቦታታት በጺሑ እዩ።
ሶቅራጦስ ምስ ተመሃሮኡ ብዛዕባ 

ዝተፈላለየ መዳያት ፖለቲካን ህይወትን 
ዕላል የካይድ ነበረ። ኣስተምህሮታትን 
ቅዲ ትምህርትን ሶቅራጦስ እምነ ኵርናዕ 
ጽሑፋት ፕላቶ እዮም።
ፕላቶ ኣብ ማእከላይ ባሕሪ እናተዘዋወረ 

ከሎ፡ ክጽሕፍ ጀመረ። “ዘተ” ብዝብል 
መሳጢ ቅዲ እዩ ዝጽሓፈ። 
 ፍልጥቲ መጽሓፍ  ፕላቶ፡ ‘ሪፓብሊክ’ 

እያ። መጽሓፍ ከከም ዓቕሚ ጸሓፍትን 
ትሕዝቶኡን ክድነቕን ክንቀፍን ዝኽእል’ኳ 
እንተኾነ፡ ኣብ ዓለምና ህዝቢ ዝጸለዋ ካብ 
ህቡባት መጽሓፍቲ ሓንቲ ‘ሪፓብሊክ’ 
እያ። እታ መጽሓፍ ኣብ እዋና ብዙሓት 
ሰባት ከም ዘሕረቐት’ያ ትፍለጥ። ፕላቶ፡ 
ነቲ ኣብ እዋኑ ዝስረሓሉ ዝነበረ ሕግን 
ሞራልን ብመሳጢ ኣገባብን ብፍልስፍናዊ 
መልክዕን ስለ ዝገለጾ፡ እዛ መጽሓፍ ኣብ 
ምሉእ ዓለም ክሳብ ሕጂ  ህቡብነት 
ኣትሪፋ ትቕጽል ኣላ። ፕላቶ ፍትሓዊ ወይ 

ዘይፍትሓዊ ምዃን ኣብ ህይወት 
ሓደ ሰብ ብኸመይ ክጸልዎ ከም 
ዝኽእል ይገልጽ። ሓደ ካብ ተመሃሮ 
ፕላቶ፡ እቲ ንኣስታት 20 ዓመታት 
ኣብቲ ኣካዳሚ ዝተማህረ ፍሉጥ 
ሳይንቲስትን ፈላስፋን ኣሪስቶትል 
እዩ። ፕላቶ ንተመሃሮኡ ደጋጊሙ 
ዘተሓሳስቦም ዝነበረ ዛዕባ፡ ብዛዕባ 
ሓቂ’ዩ። ኣብ ትሕቲ ዝዀነ እዋን 
ንሓቂ ክደልዩዋን ንቓንዛኣ ተጻዊሮም 
ሞት’ውን እንተኾነ ክቕበሉን 
የተሓሳስቦም ነበረ። ጽሑፋት 
ፕላቶ ንዝሓለፈ 2,000 ዓመታት 
ክጽንዑ ዝጸንሑ ኰይኖም፡ ክሳብ 
ሎሚ ኣብ ዩኒቨርሲቲታት ይጽንዑ 
ኣለዉ።

ጥቕስታት ፕላቶ
• “ሰባት ልክዕ ከም ሓመድ እዮም። ከም ሰብ ክትዓቢ ክሕግዙኻን ክምግቡኻን 

ይኽእሉ። ብኣንጻሩ ድማ፡ ዕብየትካ ብምድንጓይ ክትነቅጽን ክትመውትን ክገብሩኻ 
ይኽእሉ እዮም።”
• “እቲ ቀዳማይን ዝዓበየን ዓወት ንነብስኻ ምስዓር እዩ። ብገዛእ ርእስኻ ክትስዓር 

ካብ ኩሉ ኣዝዩ ዘሕፍርን ርኹስን እዩ።”
• “ህይወትና ከመይ ኣቢልና ብጥንቃቐን ብስነ-መጎትን ከም እንመርሕ ንነብስና 

ውሑድ ግዜ ኢና እንህባ።”
• “ክዉንነት ኣብ ኣእምሮ እዩ ዝፍጠር። ኣተሓሳስባና ብምቕያር ክዉንነትና 

ክንቅይሮ ንኽእል ኢና።”
• “ካብ ቅኑዕ መልሲ ንላዕሊ ቅኑዕ ሕቶ’ዩ ኣገዳሲ።”
• “ፍቕሪ ከቢድ ናይ ኣእምሮ ሕማም እዩ።”
• “ብሉጽ ውሳነ ኣብ ፍልጠት እምበር፡ ኣብ ቊጽሪ ዝተመስረተ ኣይኰነን።”

(7ይ ክፋል)

   ታሪኽ ግፍዒታት ገዛእቲ ምዝካር 
ዘድልየሉ ምኽንያት፡ ኣብ ሕሉፍ ንምንባር 
ወይ ቂምን ጽልኢን ንምቚጻር ዘይኮነ፡ 
ካብኡ ትምህርቲ ብምቕሳም፡ ኣሉታዊ 
ታሪኽ ከይድገም ንቕሓት ንምፍጣር እዩ። 
ብኣጋጣሚ ዝኽሪ 50 ዓመት ህልቂት 
ኣስመራን ከባቢኣን፡ ጋዜጣ ሓዳስ ኤርትራ፡ 
ህልዊን መጻኢን ወለዶታት ኤርትራ ጥራይ 

ዘይኮነ ኢትዮጵያውያን እውን ክፈልጥዎ 
ዝግባእ፡ ብስርዓታት ኢትዮጵያ ኣብ ልዕሊ 
ህዝቢ ኤርትራ ዝተፈጸመ ግፍዒን ገበንን 
ብጽምቚ ዝበለ ንኣንበብታ ተቕርብ። እዚ 
ጽሑፍ’ዚ፡ ብኣሕተምቲ ሕድሪ እተሰናድአት 
መጽሓፍ “ግፍዒ፡ ዛንታታት ተሞኩሮ ገድሊ 
ቅጺ-8” ኣብ መእተዊ ኣስፊራቶ ዘላ ኮይኑ 
ንኣሽቱ ለውጢታት ተገይርሉ ከምዘሎ 
ንሕብር።  

 ‘ዕግርግር ኣስመራ’
   ኣብ ዝሓለፈ ክፋል ጽሑፍና ኣብ 

መስከረም 1974 ስርዓት ሃይለስላሰ ወዲቑ 
ብወተሃደራዊ ጉጅለ ደርግ፡ ኣብ ዝተተክኣሉ 
እዋን፡ ወተሃደራዊ፡ ስለያዊን ጸጥታዊን ዓቕሚ 

ገበናት ስርዓታት ኢትዮጵያ ኣብ ኤርትራ
ብምኽንያት ዝኽሪ 50 ዓመት - ህልቂት ኣስመራ

መንግስቲ ኢትዮጵያ ተዳኺሙ ምንባሩ በዚ 
ድማ ውድባት ሰውራ ኤርትራ በብሸነኸን 
ኣንጻር ጸላኢ መጥቃዕቲታተን ከምኡ’ውን 
ናይ ከተማ ስርሒታተን ከበራትዓ ዕድል 
ከምዝፈጠረለን ኣንቢብና። 
   ሓይልታት ሰውራ ኣብ ከባቢ ዓድታት 

ኣስመራ ሰፊረን፡ ብቐጻሊ ናይ ከተማ 

ስርሒታት ኣብ ዝፍጽማሉ ዝነበራ መወዳእታ 
ኣዋርሕ ናይ 1974፡ ስርዓት ደርግ ብወገኑ፡ 
ካብ ማእከል ኢትዮጵያ ሰራዊት ናብ ኣስመራ 
እናወሰኸ፡ እንተላይ ሓይሊ ባሕሪን ሓይሊ 
ኣየርን ካልኦት ብፍሉይ ተልእኾ ዝመጽኡ 
ኣሃዱታትን ኣብ ጸጥታዊ ስራሕ እናዋፈረ፡ 
ሓይሉ ከደልድል ይፍትን ነበረ። ፈዳይን 
ናይ ክልቲአን ውድባት ሰውራ ኤርትራ ከኣ፡ 
ኣብ ውሽጢ ኣስመራ ዝተፈላለየ ስርሒታት 
የካይዱ ነበሩ። ሓደ ካብቲ ንወተሃደራት 
ደርግ ዘሰንበደ ስርሒት፡ ኣብ ባር ጎንደርን ባር 
ኢንተርናሽናልን ኣብ ልዕሊ ወተሃደራት ደርግ 
ዝተፈጸመ ብዙሓት መኰንናት ዝተቐትልሉን 
ዝቘሰልሉን መጥቃዕቲ ቦምባ እዩ። 
   እቲ እዋን’ቲ ኣብ ውሽጢ ኣስመራ 

ብዝካየድ ዝነበረ 
ስርሒታት፡ ህዝቢ 
ኣስመራ ፍናኑ 
ክብ ኢሉ፡ ብፍላይ 
መንእሰያት፡ ናጽነት 
ንምቅልጣፍ ምስ 
ገድሊ ክተሓባበሩን 
ኣብ ስርዒታት 
ተጋድሎ ሓርነት 
ኤርትራን ህዝባዊ 
ሓይልታትን ብስፍሓት 
ክውደቡን ዝጀመሩሉ 
እዩ። በዚ ድማ ስርዓት 
ደርግ መንእሰያት 
ኣስመራ ምስ 
ተጋደልቲ ዝገብርዎ 
ዝነበሩ ምትሕብባርን 
ርክባትን ብራዕዲን 
ሽበራን ኣሰኪሑ 

ንምቑጻይ፡ ብዙሕ ግፍዒታት ክፍጽም 
ጀመረ። ሓደ ካብቲ መንእሰያት ንምርዓድን 
ምሽባርን ዝተፈጸመ ግፍዓዊ ተግባራት፡ ኣብ 
ድሕሪ ህንጻ ምምሕዳር ከተማ ኣስመራ ኣብ 
ዝነበረ መዘናግዒ፡ ወተሃደራት ኢትዮጵያ 
ቀትሪ ምድሪ፡ ብመካይን መጺኦም፡ ብተዅሲ 
ጠያይት ብዙሓት መንእሰያት ዝቐተልሉ 
ፍጻመ እዩ። 
 ነዚ ቅትለት’ዚ ዝፈጸመ ‘ዓፋኝ-ጓድ’ 

(ዓፈንቲ) ተባሂሉ ዝጽዋዕ፡ ‘ሕብረተ-እዝ’ 
ብዝተባህለ ናይ ጸጥታ ትካል ዝዋፈር ዝነበረ 
ዕሉል ናይ ጭውያን ቅትለትን ጉጅለ እዩ። 
እዚ ጉጅለ’ዚ ብድሕሪ’ዚ ፍጻመ’ዚ፡ ኣብ 
ዝተፈላለየ ከባቢታት ኣስመራ ብመደብ 
ንመንእሰያት ዒላማ ዝገበረ ብዙሕ ግፍዒታት 
ዝፍጽም ዝነበረ እዩ። ሓደ ካብቲ በዚ ጉጅለ’ዚ 
መንእሰያት ንምርዓድ ተባሂሉ ዝፍጸም ዝነበረ 
ኣረሜናዊ ተግባራት፡ ‘ስርሒት ስልኪ ፒያኖ’ 

ተባሂሉ ዝተጸውዐ ኣሰቃቒ ቅትለት እዩ። 
ካብ ጎደናታት መንእሰያት እናሓፈስካ፡ ኣብ 
መካይን ጽዒንካ ብምውሳድ፡ ኣብ ጽምው 
ዝበለ ከባቢ ብስልኪ ሓኒቕካ ብምቕታል፡ 
ሬሳታቶም ህዝቢ ርእዩ ከስካሕክሕን ክርዕድን 
ምእንቲ ኣብ ፈቖዶ ጎደናታት ምድርባይ 
ነበረ።

 ስርዓት ደርግ፡ ብኸምዚ ዝኣመሰለ ናይ 
ራዕዲን ሽበራን ተግባራት ጸጥታዊ ኩነታት 
ኣስመራ ኣብ ትሕቲ ቁጽጽር ከእቱ እዩ 
ዝህቅን ዝነበረ። ካብ ማእከል ኢትዮጵያ 
በብግዜኡ ሰራዊት እናወሰኸ ብምኻድ 
ድማ፡ ብተዛማዲ ሓይለይ ኣደልዲለ ምስ 
በለ፡ ንሓይልታት ሰውራ ኤርትራ ካብ ከባቢ 
ዓድታት ኣስመራ ንምርሓቕ መጥቃዕታዊ 
ተበግሶ ወሰደ። ፈለማ ዓርቢ መዓልቲ 31 
ጥሪ 1975 ሰራዊት ኢትዮጵያ ሓይልታት 
ክልቲአን ውድባት ናብ ዝዓረዳሉ ከባቢታት 
ሰሜንን ሰሜናዊ ምዕራብን ኣስመራ “ወፍሪ 
ቋራ” ዝተሰምየ መጥቃዕቲ ኣበገሰ። ‘ቋራ’ 
ሃጸይ ቴዎድሮስ ዝተወልደሉ ዓዲ እዩ። 
ሰራዊት ኢትዮጵያ ንወፍሪ ኣብ ዝተበገሰሉ 
ለይቲ ብኣንጻሩ ተጋደልቲ ናብ ውሽጢ 
ኣስመራ ብምእታው ኣብ መዓስከራት 
ሰራዊት ኢትዮጵያ መጥቃዕቲ ፈጸሙ። በዚ 
ድማ ኣብ ዝተፈላለየ ከባቢታት ኣስመራ 
ዓስኪሩ ዝነበረ ሰራዊት ደርግ በብወገኑ 
እናተኰሰ፡ ኣስመራ ካብ ሰዓት 7፡00 ናይ 
ምሸት ክሳብ ዝወግሕ ዕላማኡ ብዘይተነጸረ 
ብርቱዕ ተዅሲ ፈኰስቲን ከበድቲን ብረታት 
ክትናወጽ ሓደረት። 
   ጎድኒ ጎድኒ እዚ ተዅሲ’ዚ ወተሃደራት 

ኢትዮጵያ፡ ኣብ ዝተፈላለየ ከባቢታት 
ኣስመራ፡ (ቲራቮሎ፡ ሰኒታ፡ ቀሓውታ፡ ዝባን 
ስንቀይ፡ ሰታንታኦቶ፡ ገጀረት፡ ኣኽርያ፡ ሓድሽ 
ዓዲ፡ ገዛብርሃኑ ወዘተ.) ኣብ ከባቢኦም ናብ 
ዝነበረ መንበሪ ገዛውቲ ሲቪል ህዝቢ ፋሕ 
ኢሎም፡ መዓጹ እናሰበሩ፡ “ወንበዴ ሓቢእኩም 
ኣለኹም፡ ኣውጽእዎም” እናበሉ፡ ብዙሕ 
ሰብ ብጥይትን ሳንጃን ክቐትሉን ከጋፍዑን 
ሓደሩ። 
   ወተሃደራት ደርግ ንጽባሒቱ ንግሆ 

1 ለካቲት 1975 ኣብ ከባቢ ወኪ-ድባ፡ ዓዲ 
ሽማግለ፡ ዓዲ ሃብተስሉስ ኣብ ልዕሊ ዝነበራ 
ኣሃዱታት ተ.ሓ.ኤ. መጥቃዕቲ ቅድሚ 
ምጅማሮም፡ መቐጸልታ ናይቲ ዓርቢ ለይቲ 
ኣብ ኣስመራ ዝጀመርዎ ናብ ሰላማዊ ህዝቢ 
ዝቐንዐ መጥቃዕቲ፡ ኣብ ልዕሊ ተቐማጦ 
ወኪ-ዱባ፡ ጃምላዊ ህልቂት ፈጸሙ። ን81 
ሰላማውያን ዜጋታት ድማ ብጠያይትን 
ካራታትን ተሰሃልዎምን ቀተሉዎምን። 
  ኣብቲ ናይ ቀዳም 1 ለካቲት 1975 

መጥቃዕቲ፡ ሰራዊት ኢትዮጵያ ብኸቢድ 
ብረትን መዳፍዕን ነፈርቲ ውግእን ተደጊፉ፡ 
ምዕራብ ካብ ኣስመራ ኣብ ከባቢ 6 ኪሎሜትር 
ምስ ሓይልታት ተ.ሓ.ኤ. ክገጥም እንከሎ፡ 
ብሸነኽ ሰሜናዊ ምብራቕ ኣስመራ፡ ኣብ ከባቢ 
5 ኪ.ሜ. ርሕቀት ንኣሃዱታት ህ.ሓ. ካብ ዓዲ 
ንፋስን በለዛን ከርሕቕ ብርቱዕ መጥቃዕቲ 
ፈነወ። ተጋደልቲ ኣትኪሎም ስለዝተዋግእዎ 
ግን ብኹሉ ዝተንቀሳቐሶ ከባቢታት ተጸፊዑ 
ከቢድ ክሳራ ተሰኪሙ ተመልሰ። ኣብ 
ቀዳማይ መዓልቲ ናይቲ ውግእ ክልተ 

ነፈርቲ ውግእ ጸላኢ፡ ሓንቲ ብተጋደልቲ 
ተ.ሓ.ኤ.፡ ሓንቲ ብተጋደልቲ ህ.ሓ. ተወቒዐን 
ወደቓ። ኣብዚ ውግእ’ዚ እቶም ብኲናት 
ሓድሕድ ዝሓለፉ ተጋደልቲ ክልቲአን 
ውድባት፡ በብወገኖም ብዘመዝግብዎ ዝነበሩ 
ድሙቕ ዓወት ተሓቢኖም፡ ኣብ መንጎኦም 
ዝጸንሐ ምትፍናን ሃዲኡ፡ ሓድሕድ ናይ 

ምትሕብባርን ምትሕግጋዝን መገዲ ሓዙ። 
 ሰራዊት ኢትዮጵያ እንደገና ወጋሕታ 

ሰንበት 2 ለካቲት 1975 ብመዳፍዕን 
ነፈርቲን ተሰንዩ፡ ኣብ ከባቢ ዓዲ ንፋስ፡ በለዛን 
እምባደርሆን መጥቃዕቲ ፈተነ። ኣሃዱታት 
ህዝባዊ ሓይልታት ድማ፡ ምሉእ መዓልቲ ኣብ 
ከቢድ ውግእ ጸሚደን ሒዘንኦ ብምውዓል 
ከቢድ ክሳራ ኣሰከምኦ።  
   ሰኑይ ንግሆ 3 ለካቲት 1975፡ ውግእ 

ኣብ ከባቢ ዓዲ-ንፋስን በለዛን ከምኡ’ውን ኣብ 
ከባቢ ዓዲ ያዕቆብን በለዛን ቀጸለ። ህዝቢ እተን 
ዓድታትን ከባቢኡን ሸማግለ፡ መንእስይ፡ ቆልዓ 
ሰበይቲ ንተጋደልቲ ዕጥቂን-ስንቂን ብምቕራብ 
እናተሓጋገዘ ሓያል ውግእ ክካየድ ወዓለ። 
ኣብዚ ውግእ’ዚ ትካል ሓይሊ ኤሌትሪክ በለዛ 
ዓነወ። ኣስመራ ድማ ጸልመተት። ኣብቲ 
ዕለት’ቲ ነፈርቲ ስርዓት ደርግ፡ ወተሃደራዊ 
ዒላማታት ገዲፈን፡ ኣብ ማእከል ሰላማዊ ህዝቢ 
ዝነብሮ ዓድታት ደብዳብ ክፍጽማ ወዓላ። በዚ 
ደብዳብ’ዚ ከኣ ዓሰርተታት በርጌስ ተቐትሉ። 
ኣብቲ ጸላኢ ብዝተፈላለየ ኣንፈት እናወፈረ 
ዘካየዶ ውግኣት፡ ሰራዊት ኢትዮጵያ ብርቱዕ 
ጉድኣት ወሪድዎ፡ ክስጉም ኣይከኣለን። 
ንተጋደልቲ ካብ ከባቢ ኣስመራ ናይ ምርሓቕ 
ውጥኑ ድማ ፈሸለ። ሆስፒታላት ኣስመራ 
ብውጉኣት ወተሃደራት ኣዕለቕለቓ። በዚ 
ዝተሰናበደ ስርዓት ደርግ፡ ኣብ ዝተፈላለየ 
ከተማታት ኤርትራ ካብ ዝነበረ ሰራዊት ዳርጋ 
60% ብህጹጽ ናብ ኣስመራ ብምስሓብ፡ 

ኣስመራ ኣብ ትሕቲ ቁጽጽር ተጋደልቲ 
ከይትወድቕ ኣብ ምክልኻል ኣተወ። 
   ሰሉስ 4 ለካቲት 1975፡ ሰዓት 8፡00 ናይ 

ምሸት ኣሃዱታት ህ.ሓ. ናብ ውሽጢ ኣስመራ 
ብምእታው፡ ኣብ ሰታንታ-ኦቶ ወተሃደራዊ 
ሆስፒታል ኣብ ዝርከቦ ‘መዓስከር 35ኛ 
ሻለቃ’፡ ብርቱዕ መጥቃዕቲ ከፊተን፡ ንሰራዊት 
ኢትዮጵያ ኣብ ባራካታቱ እንከሎ ዘሰምብር 
ጉድኣት ኣውረዳሉ። 
   በዚ መጥቃዕቲ’ዚ እምብዛ ዝረዓዱ 

ወተሃደራት ኢትዮጵያ፡ ብሕርቃን ሕነ 
ናይቲ ዝወረዶም ከቢድ ጉድኣት፡ ኣብ 
ልዕሊ ተቐማጦ ኣስመራ ክፈድዩ እንደገና 
ኣብ ዝተፈላለየ ከባቢታት ኣስመራ ናብ 
መንበሪ ገዛውቲ ሲቪል ህዝቢ ተዋፈሩ። 
ህዝቢ ኣስመራ ጃምላዊ ህልቂት ኣንጸላለዎ። 
ወተሃደራት ንሰላማውያን ሰባት ኣብ ማእከል 
ገዝኦም እናኣተዉ ብጥይትን ብሳንጃን 
ዛሕዝሕዎም። ከብሒታት እናሰበሩ፡ ወርቂን 
ገንዘብን ካልእ ዝረኸብዎ ክቡር ንብረትን 
ዘመቱ። በዚ ተግባር’ዚ ምሉእ ብምሉእ 
ዝጸነታ፡ ሓደ ክልተ ውጻእ-መዓት ጥራይ 
ሒዘን ዝተረፋ ስድራቤታት ብዙሓት ነበራ። 
በዚ ጨካን ተግባር፡ ህዝቢ ብራዕዲ ገዛውቱ 
ራሕሪሑ ብምህዳም፡ ኣብ ኣብያተ ክርስትያን 
ተዓቚበ። ብዙሓት ስድራቤታት ከኣ፡ ደቀን 
ሒዘን ብጉዕዞ እግሪ ናብ መበቆል ዓድታተን 
ክሃድማ ተገደዳ። 

  በዚ ሲቪል ህዝቢ ናይ ምቕታልን 
ምሕራድን ባርባራዊ ተግባር፡ ኣዝየን ዝተሃስያ 
ከባቢታት ገጀረትን ዝባን-ስንቀይን ነበራ። 
ካብ ገዛውቲ ወጻኢ ኣብ ፈቖዶ ጎደናታት 
ዝተቐትሉ ዜጋታት፡ መካይን ምምሕዳር 
ከተማ ኣስመራ እናኣረያ ናብ ሆስፒታላት 
የብጽሕኦም ስለዝነበራ፡ ሆስፒታላት ኣስመራ 
ብምዉታትን ቁሱላትን ሰላማዊ ህዝቢ 
ኣዕለቕለቓ። ህዝቢ ዝገብሮ ምስ ጨነቖ፡ 
ተኣኪቡ ናብ ኣዘዝቲ ሰራዊት ደርግ 
ብምኻድ፡ ቁጥዐኡን ጥርዓኑን ገለጸ። እዚ 
ናይ ሕረድ-ቅተል ቅንያት፡ ብህዝቢ ኣስመራ 
‘ዕግርግር ኣስመራ’ ተባሂሉ’ዩ ዝጽዋዕ። ኣብቲ 
ቅንያት’ቲ ናይ ዝተቐትሉ ሰላማውያን 
ዜጋታት ቁጽሪ ብልክዕ ዝገልጽ ሓበሬታ 
የለን። ልዕሊ 1000 ከምዝኾነ ግን ይግመት። 
ኣብ ገለ ሰነዳት እውን ክሳብ 3000 
ከምዝበጽሕ ተገሊጹ ኣሎ። ተጻርዩ ብግቡእ 
ክስነድ ዘለዎ ድማ እዩ። ኣብቲ እዋን’ቲ 
ሆስፒታላት ደሃይ ደቁ፡ ኣሕዋቱን ኣዝማዱን 
ከጣይቕ ንዝመጸ ‘ሬሳኹም ኣለሊኹም 
ውሰዱ’ ይብላ ስለዝነበራ፡ ህዝቢ ካብ መንጎ’ቲ 
ብዙሕ ሬሳታት፡ ኣዝማዱ እናላለየ ብምውሳድ 
ሓመድ ኣዳም የልብሶም ነበረ።
         ይቕጽል . . .ይቕጽል . . .

ልዕሊ 3000 ህዝቢ ገጀረት ካብ ኣባይቱ ሃዲሙ ዝተዓቚበላ ቤተክርስትያን ሳንፍራንቸስኮ

ቅትለት ተማሃሮ ደቀንስትዮ ቤት ትምህርቲ ፖቴጎ



ሓዳስ   ኤርትራ

ምልክታምልክታምልክታምልክታ
ናጽነት ደስበለ -  ሳምራዊት መለስናጽነት ደስበለ -  ሳምራዊት መለስ

መበል 34 ዓመት ቁ.125 24 ጥሪ 2025 - ገጽ 6

1ይ ቤት-ፍርዲ ዞባ ማእከል 
ኣስመራ

ወ/ሮ ዮርዳኖስ ኣምለከ ሃብተ፡ ኣደይ ልኡል 
ተስፋማርያም ግርሙ ስለዝዓረፈት፡ ኣነ 
ጥራይ ወራሲት ምዃነይ ይረጋገጸለይ ስለ 
ዝበለት፣ ዝቃወም እንተሎ፡ ን4/3/25 ኣብ 
ቤ/ፍ 9ይ መጋባእያ ቁ.32 ይቕረብ።

ወ/ሮ ሰናይት ተኽለማርያም በርሀ፡ ተጸዋዒ 
ኣቶ ግርማይ ገብረመድህን ብስራት፡ ንናይ 
ሞግዚት ዝምልከት ክሲ ቀሪቡልካ ስለዘሎ፡ 
ብኣካል ወይ ብሕጋዊ ወኪል ን13/2/25 
ኣብ ቤ/ፍ 9ይ መጋባእያ ቁ.32 ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

ከሳሲ ኣቶ ናትናኤል ልባበ እምባየ፡ ተኸሳሲ 
ኣቶ ኣሕመድ ፋኣድ ኣሕመድ፡ ናይ 
መኪና ስም ዋንነት ምትሕልላፍ ክሲ 
ተመስሪቱልካ ስለዘሎ፡ ብኣካል ወይ ብሕጋዊ 
ወኪል ን13/2/25 ኣብ ቤ/ፍ 9ይ መጋባእያ 
ቁ.32 ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ።

ጽጌሮማን ሓጎስ በራኺ፡ ተጋ/ኣልኣዛር 
ቶምቦሳ ስለዝተሰወአ፡ ንዓይ ናይ መጻምዲ 
መሰለይ ይተሓለወለይ፡ 5 ደቁ ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን 25/2/25 
ኣብ ቤ/ፍ 2ይ መጋባእያ ቁ.49 ይቕረብ።

ኣብርሀት ጢሜትዎስ የውሃንስ፡ ብዓል 
ቤተይ መሓሪ ህያቡ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 4 ደቅና 
ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን 12/3/25 ኣብ 
ቤ/ፍ ቁ.47 ይቕረብ።

ሳብሪን ሓሰን ዓሊ፡ ብሞግዚት እሙና 
ሑሴን ኣሕመድ፡ ስም ኣደይ ኣምና 
ሑሴን ኣሕመድ ምባል ተሪፉ፡ እሙና 
ሑሴን ኣሕመድ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን 20/2/25 
ኣብ ቤ/ፍ 9ይ መጋባእያ ቁ.32 ይቕረብ።

ሪዝባን ወልደሚካኤል በረኸት ምባል 
ተሪፉ፡ ሪዝባን ወልደሚካኤል በረኸተኣብ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን17/3/25 ኣብ ቤ/ፍ 
ቁ.47 ይቕረብ።

ሄለን እድሪስ ዓብዱራሕማን፡ ኣዴና 
ሊድያ ቨርጂንዮ ስለዝዓረፈት፡ ኣነ ምስ 3 
ኣሕዋተይ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን19/3/25 
ኣብ ቤ/ፍ ቁ.47 ይቕረብ። 

1ይ ቤት-ፍርዲ ዕዳጋ እኽሊ

ከሳሲ ኣቶ ኣለም ነጋሽ ተስፋመንቆርዮስ፡
ተኸሳሲ ኣቶ ስምረት ተወልደብርሃን 
ወልደጊዮርጊስ፡ ናይ ስም ምትሕልላፍ 
መኪና ክሲ ተመስሪቱ ስለዘሎ፡ ብኣካል ወይ 
ብሕጋዊ ወኪል ን23/2/25 ኣብ ቤ/ፍ 5ይ 
መጋባእያ ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ነፍልጥ።

ኣቶ ከተማ ማርካይ ሰለሙን፡ ሓውና 
ተጋ/ጸጋይ ማርካይ ሰለሙን ስለዝተሰወአ፡ 
ኣነ ምስ 5 ኣሕዋተይ ወረስቲ ምዃንና 
ይረጋገጸልና ስለዝበለ፣ ዝቃወም እንተሎ፡ 
ን19/2/25 ኣብ ቤ/ፍ 6ይ መጋባእያ 
ይቕረብ።
ወ/ት ሰላም ኤፍሬም ሃይለ፡ ኣቦና ኤፍሬም 
ሃይለ ደብረጽዮን ስለዝዓረፈ፡ ኣነ ምስ 8 

ኣሕዋተይ ወረስቲ ምዃንና ይረጋገጸልና 
ስለ ዝበለት፣ ዝቃወም፡ እንተሎ፡ ን19/2/25 
ኣብ ቤ/ፍ 6ይ መጋባእያ ይቕረብ።

1ይ ደረጃ ቤት-ፍርዲ
ዓዲ ጓዕዳድ 

ኣቶ ተኽለማርያም ሃይለ ሰለሙን፡ 
ኣደይ እልፋ ገብረእግዚኣብሄር 
ዑቕባሚካኤል ስለዝዓረፈት፡ 4 ህልዋት 
ደቃ 1 መዋቲ 2 ተተካእቲ ደቂ ወረስቲ 
ምዃንና ይረጋገጸልና ስለ ዝበለ፣ ዝቃወም 
እንተሎ፡ ን4/3/25 ኣብ ቤ/ፍ ይቕረብ።

ኣብርሃም ፍስሓጽዮን ተስፉ፡ ወለድና 
ፍስሓጽዮን ተስፉ ወልደመንቆርዮስን 
ሓረጉ ተስፋጽዮን ኣሚነን ስለዝዓረፉ፡ 
ኣነ ምስ 3 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን20/2/25 ኣብ ቤ/ፍ ይቕረብ።

ኣቶ ጴጥሮስ ሙሴ ዓንደማርያም ምባል 
ተሪፉ፡ ጴጥሮስ ሙሴ ዓንደብርሃን ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን3/3/25 ኣብ ቤ/ፍ ይቕረብ።

1ይ ደረጃ ቤት-ፍርዲ 
ዓዲ ዃላ 

ለተክርስቶስ ገብረሂወት የዕብዮ፡ ብዓል 
ቤተይ ተስፋገርግስ ዘርኣይ ገብረየሱስ፡ 
ንልዕሊ 10 ዓመት ደሃይ ስለ ዘይብሉ፡ 
ጥፉእ ተባሂሉ ይተኣወጀለይ ስለ ዝበለት፣ 
ዝቃወም እንተሎ፡ ን5/3/25 ኣብ ቤ/ፍ 

ይቕረብ።

1ይ ደረጃ ቤት-ፍርዲ 
ሻምብቆ

ወ/ሮ ሸዊት በየነ ተስፋይ፡ ብዓል ቤተይ 
ኣብርሃለይ ኪዳነማርያም ስለዝተሰውአ፡ 
ንዓይ ናይ መጻምዲ መሰለይ ይተሓለወለይ፡ 
7 ደቁ ከኣ ወረስቲ ምዃኖም ይረጋገጸሎም 
ስለ ዝበለት፣ ዝቃወም እንተሎ፡ ን6/2/25 

ኣብ ቤ/ፍ ይቕረብ።

1ይ ቤት-ፍርዲ ድባርዋ

ማሙቕ መሓሪ ገብረሂወት ምባል 
ተሪፉ፡ ሕርይቲ መሓሪ ገ/ሂወት ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን28/2/25 ኣብ ቤ/ፍ ይቕረብ።

ምሕረት ገብረማርያም ኣስራት፡ 
ብዓል ቤተይ ክፍላይ ኪዳነ ማሕራይ 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 2 ደቅና ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን 28/2/25 ኣብ ቤ/ፍ 
ይቕረብ።

ብርኽቲ እስቲፋኖስ ወልደስላሴ ምባል 
ተሪፉ፡ ሰሚራ እስቲፋኖስ ወልደስላሴ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን28/2/25 ኣብ ቤ/ፍ 
ይቕረብ።

1ይ ደረጃ ቤት-ፍርዲ 
ተሰነይ

ተስፋጽየን ዘሚካኤል ማዕቀባይ ምባል 
ተሪፉ፡ ፍስሃጽዮን ዘሚካኤል ማዕቀባይ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን19/2/25 ኣብ ቤ/ፍ ይቕረብ።



ሓዳስ   ኤርትራ

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
መበል 34 ዓመት ቁ.125 24 ጥሪ 2025 - ገጽ 7

ዙር ዳውን ኣንደር - ሓድሽ ዕዉትን መራሒ ውድድርን ተቐልቂሉ
ኤርትራውያን ተቐዳደምቲ ሎሚ ኣብ . . .

ሄኖክን ናትናኤን፡ ኣብ ዙር ዳውን ኣንደር
ዙር ዳውን ኣንደር፡ ትማሊ ብሳልሳይ 

መድረኽ ኣብ ዝቐጸለሉ፡ ተቐዳዳማይ 
ሞቪስታር ጃቬር ሮሞ ሓድሽ ናይ መድረኽ 
ዕዉት ኮይኑ።
  ኣብ ዝሓለፈ፡ ብሽኳ ኣብ ዝተዛዘመ ክልተ 

መድረኻት፡ ተቐዳዳማይ ቦሮ ሃንስግሮብ ሳም 
ወልስፎርድ ምዕዋቱ ይዝከር። ሳልሰይቲ 
መድረኽ ግና፡ ንናይ ዓቐብ ተቐዳደምቲ 
እትምችእ ብምዃና፡ ሓድሽ ተቐዳዳማይ 
ክዕወተላን ኣብ ናይ ግዜ ውድድር ሓድሽ 
ክስተት ከጋጥምን ተገሚቱ ነይሩ።
  ልክዕ ከም’ቲ እተገመቶ ከኣ፡ ነዛ ናይ 

147.5 ኪሎሜተር ውድድር እስጳኛዊ 
ጃቬር ሮሞ፡ ብ3 ሰዓት፡ 46 ደቒቕን 1 
ካልኢትን ክዕወተላ ክኢሉ። ኣብ ናይ 

መወዳእታ ኪሎሜተራት ብዝገበሮ 
መጥቃዕቲ ዝተዓወተ ሮሞ፡ ፋልማይ ናይ 
ዓበይቲ ውድድራት (ዎርድል ቱር) ዓወት 
እዩ ኣመዝጊቡ።
  እታ ንጃቬር ከተርክቦ እናኸኣለት፡ ግና 

ንሓድሕዳ ክትጠማመት ዝገደፈቶ ጕጅለ 
ድሒራ ኣብ ዝገበረቶ ሽኳ ከኣ፡ ኣባል ዩኤይ 
ኢማራትስ ጆናታን ናርቫዝ ንተቐዳዳማይ 
ቦራ ሃንስግሮብ ፊን ፊሸር-ብላክ ረቲዑ 
ካልኣይ ኣትዩ።
  ኣብዚ ዓመት ቀዲሞም ናይ ዎርልድ 

ቱር ውድድሮም ዝጀመሩ ኤርትራውያን 
ተቐዳዳምቲ ናትናኤል ተስፋጼን - 
ሞቪስታር፡ ሄኖክ ምሉእብርሃን - ኣስታና ከኣ፡ 

1 ደቒቕን 2 ካልኢትን ድሒሮም ብቕደም 
ተኸተል መበል 36ን 48ን ኣትዮም። 
  በዚ ናይ ትማሊ ውጽኢት፡ ወልስፎርድ 

ለቢስዋ ንዝነበረ ኣራንሾኒ ዝሕብራ ናይ 
ግዜ ማልያ፡ ጃቬር ለቢስዋ ኣሎ። ጆናታን፡ 
ሸሞንተ ካልኢት ድሒሩ ይስዕቦ። 
ናትናኤልን ሄኖክን፡ ብ1 ደቒቕን 12 
ካልኢትን ድሒሮም ብቕደም ተኸተል 
መበል 31ን 53ን ተሰሪዖም ኣለዉ።
  ንናይ ሽኳ ማልያ ወልስፎርድ፡ ገና ብ60 

ነጥቢ ለቢስዋ ኣሎ። ኣባል ሊድ ትረክ - ቶም 
ቶርን ብ38 ነጥቢ ይስዕቦ። ናይ ዓቐብ’ውን 

ፈርጉስ ብራውኒንግ ብ58 ነጥቢ ወድዩዋ 
ይርከብ። ድሕሪኡ ብ15 ነጥቢ ዛክ ማራግ 
ይስዕቦ። ንማልያ መንእሰያት ተቐዳዳማይ 
ሊድ ትረክ ኣልበርት ዊተን ሎሚ ለቢስዋ 
ክኣቱ እዩ፣ ብጋንታ ሊድ ትረክ ንኣልፈሲን 
በሊጻ መሪሕነት ሒዛ ኣላ።
  ራብዓይ መድረኽ እዚ ውድድር፡ ሎሚ 

157.2 ኪሎሜተር ሸፊኑ ክውዕል እዩ።
  እዚ ከምዚ ኢሉ እንከሎ፡ ኦሎምፒካዊ 

ተቐዳዳማይ መርሃዊ ቅዱስ፡ ሎሚ ዓርቢ 
ምስ ሓዳሽ ክለቡ ቡርጎስ ኣብ እስጳኛ ኣብ 
ናይ ሓደ መዓልቲ ውድድር ክሳተፍ እዩ። 

ብዘይካ’ዚ፡ ክሳብ 2026 ምስዛ እስጳኛዊት 
ክለብ ዝጸንሕ መርሃዊ፡ ካብታ ሃገር ከይወጸ 
ብተኸታታሊ ጽባሕን ድሕሪኡ ዝስዕቡ 
መዓልታትን ኣብ ነናይ ሓደ መዓልቲ 
ውድድር ክሳተፍ እዩ።
  ብዘይካ’ዚ፡ ኤርትራውያን ተቐዳደምቲ 

ክለብ ኢስታንቡል ቡዩክሰሂር ናትናኤል 
ብርሃነ፡ ጴጥሮስ መንግስን ኤቨን የማነን፡ 
ሎሚ ኣብ ኢማራት ዓረብ ኣብ ዝጅምር 
ዙር ሻርጃ ክወዳደሩ እዮም። እዚ ውድድር፡ 
ሓሙሽተ መድረኻት ዝሓዘ እዩ። ጽቡቕ 
ዕድል ንተቐዳደምትና!

ውድድር ማውንተይን ባይክ ኣብያተ ትምህርቲ ክካየድ እዩ
ብጨንፈር ሚኒስትሪ ትምህርቲ ዞባ ማእከል 

ተወዲቡ ዝካየድ ሻምፕዮን ቅድድም 
ብሽክለታ ማውንተይን ባይክ ማእከላይን 
ካልኣይን ደረጃ ኣብያተ ትምህርቲ፡ ሰንበት 
26 ጥሪ ፈሊሙ ንተኸታታሊ ሸውዓተ 
መድረኻት ክቕጽል እዩ።
  በዚ መሰረት፡ ሰንበት ናይ ካልኣይ 

ደረጃ ኣብያተ ትምህርቲ ክሊ ዕድመ 17-
18 ተቐዳደምቲ ደቂ ተባዕትዮ፡ ካብ ባሕቲ 
መስከረም ተበጊሶም ደቀምሓረ በጺሖም ኣብ 

ብሎኮ ጎዳይፍ ዝዛዘም ናይ 80 ኪሎሜተር 
ውድድር ከሰላስሉ እዮም። 
  ሰኑይ 27 ጥሪ፡ ማእከላይ ደረጃ ዕድመ 

12-14፡ 15-16 ከምኡ’ውን ካልኣይ ደረጃ 
ክሊ ዕድመ 14-16 ደቂ ኣንስትዮን ደቂ 
ተባዕትዮን ተቐዳደምቲ፡ ኣብ ጸጸራት ከባቢ 
መቓብር ሓርበኛታት ብተኸታታሊ ሸውዓተ፡ 
15ን 40ን ኪሎሜተር ተሰሪዑሎም ኣሎ።   
  ሰሉስ፡ ካልኣይ ደረጃ ክሊ ዕድመ 17-

18 ደቂ ተባዕትዮ፡ ካብ ኤክስፖ ተበጊሶም 
እምባትካላ በጺሖም 
ማይድምነት 37 
ኪሎሜተር ዝሽፍን 
ናይ በረኻ ውድድር 
ከካይዱ እዮም። 
  ረቡዕ ከኣ፡ 

ማእከላይ ደረጃ ክሊ 
ዕድመ 12-13ን 14-
16ን ከምኡ’ውን 
ካልኣይ ደረጃ ክሊ 

ዕድመ 14-16ን 17-18 ደቂ ኣንስትዮን 
ደቂ ተባዕትዮን፡ ኣብ ኤክስፖ ከባቢ 5ይ 
መደበር ፖሊስ ከከም ደረጃኦም ናይ ቸርኪቶ 
ውድድር ከሳላስሉ እዮም። 
  ሓሙስ ተቐዳደምቲ ማእከላይን 

ካልኣይን ደረጃ ክልተኦም ጾታ ዝሳተፍዎ 
ናይ ሕውስዋስ ምቅብባል (Mixed Re-
lay) ውድድር ኣብ ጸጸራት ከባቢ መቓብር 
ሓርበኛታት ከካይዱ መደብ ወጺኡ ኣሎ። 
  ዓርቢ’ውን፡ ማእከላይ ደረጃ ክሊ ዕድመ 

14-16 ከምኡ’ውን ካልኣይ ደረጃ ክሊ 
ዕድመ 17-18ን ኣብ ኤክስፖ ከባቢ 5ይ 
መደበር ፖሊስ ናይ ቸርኪቶ ውድድር 
ከሰላስሉ እዮም። 
  እዚ ኣብ ናይ ተመሃሮ ናይ ፍርቂ ዓመተ-

ትምህርቲ ዕረፍቶም ብተኸታታሊ ዝካየድ 
ውድድር፡ ሰንበት 2 ለካቲት ድማ፡ ኣብ ከባቢ 
እንዳማርያም ብቸርኪቶ ውድድር ክዛዘም 
ምዃኑ፡ ካብቲ ጨንፈር ዝረኸብናዮ ሓበሬታ 
የረድእ።

ማን ሲቲ፡ ንማርሙሽ ኣፈሪማቶ
ረቡዕ ምሸት ኣብ ጸወታ ሻምፕዮንስ ሊግ 

ብፒኤስጂ ዝተሳዕረት ማን ሲቲ፡ ትማሊ 
ንኣጥቃዓይ ኢንትራክ ፍራንክፈርት ኦማር 
ማርሙሽ ምፍራማ ኣፍሊጣ።
  ብዘርኣዮ ሰሓቢ ብቕዓት ሓደ ካብ 

ተበሃግቲ ኣጥቃዓቲ ዝኾነ ማርሙሽ፡ ዝሓለፈ 
ዓርቢ ኣብ ናይ ሊግ ጸወታ ንቦሩሽያ 
ዶርትሞንድ 2ብ0 ድሕሪ ምስዓሮም፡ ንደቂ 
ጋንታኡን ደገፍቱን ስታድዩም እናዞረ 
ተፋንዩዎም እዩ። 
  ትማሊ ከኣ፡ ብ59 ሚልዮን ፓውንድ (75 

ሚልዮን ዩሮ) ናብ ሲቲ ምስግጋሩ ተገሊጹ። 
“ናብዛ ጋንታ ብምምጽአይ ኣዝየ ሕጉስ እየ። 
ማን ሲቲ፡ ኣብ ዝሓለፉ 10 ዓመታት ሓንቲ 
ካብ ዝዓበያ ክለባት ዓለም ኮይና እያ - ሕቶ 
ዘድልዮ ኣይኮነን። እዛ ጋንታ ኣብ ልዕለይ 
ተገዳስነት ምርኣያ ከኣ ክብሪ እዩ።” ድማ 
ኢሉ - ድሕሪ’ቲ ናይ 
ኣርባዕተ ዓመትን ፈረቓን 
ውዕል ምፍራሙ። 
  ኣብዚ ወርሒ’ዚ 

ድሕሪ ተኸላኸልቲ 
ቪቶር ረዪስን ኣብዱኮዲር 
ኩሳኖቭን ሳልሳይ ፈራሚ 
ማን ሲቲ ዝኾነ ማርሙሽ፡ 
ከምታ ኣብ ኢንትራክ 
ፍራንክፈርት ዝለብሳ 
ዝነበረ ቁጽሪ 7 ማልያ 
ተዋሂብዎ ኣሎ። 

  ማርሞሽ፡ ኣብዚ ወቕቲ ኣብ ቡንደስሊጋ፡ 
ድሕሪ’ቲ ብ16 ሸቶታት ዝመርሕ ዘሎ ሃሪ 
ከይን፡ ብ15 ሸቶታት ካልኣይ ተሰሪዑ ጸኒሑ። 
ትሽዓተ ቀረብ ብምግባሩ ከኣ፡ ላዕለዋይ ኢድ 
ሒዙ እዩ ወጺኡ ዘሎ። 
  ብሓፈሻ እዚ ግብጻዊ፡ ነዛ ጀርመናዊት 

ክለብ ካብ ክራማት 2023 ጀሚሩ ኣብ 
ኩሉ ውድድራት 67 ግጥማት ከካይደላ 
እንከሎ፡ 37 ሸቶታት ኣመዝጊቡላ፡ 20 ሸቶ 
ዝዀና ቀረብ ድማ ገይሩላ። እዚ ተጻዋታይ፡ 
ኣብ ብዙሕ ክፋል ብፍላይ ኣብ ሰለስቲኡ 
መስመር መጥቃዕቲ (የማን፡ ጸጋምን 
ማእከልን) ብኣድማዕነት ክስለፍ ከምዝኽእል 
እዩ ዝግለጽ። ክንዮ ሸቶ ምምዝጋብ ናይ ሸቶ 
ዕድል ክፈጠር’ውን ስለዝኽእል፡ ኣብ ከቢድ 
እዋን ንእትርከብ ማን ሲቲ ጽቡቕ ሓገዝ 
ክገብረላ ትጽቢት ኣሎ።

ኣራሆ፡ ሓድሽ ውዕል ፈሪሙ
ሮናልድ ኣራሆ፡ ምስ ክለቡ ባርሴሎና 

ክሳብ 2031 ዘጽንሖ ሓድሽ ናይ ሓሙሽተ 
ዓመትን ፈረቓን ውዕል፡ ትማሊ ሓሙስ 
ምፍራሙ ተገሊጹ።
  እዚ ሓደ ካብ ዝበለጹ ተኸላኸልቲ እዚ 

እዋን ዝኾነ ኡራጓያዊ፡ ኣብዚ ወርሒ ጥሪ 
ኣብ ዕላማ ጁቬንቱስ ኣትዩ ምንባሩ ይዝከር። 
እታ ኢጣልያዊት ክለብ ሕቶ ምቕራባን 
ብባርሴሎና ምንጻጉን እውን ይሕበር።
  ኣራሆ ከኣ፡ ምስ ዳይረክተር ስፖርት 

ባርሴሎና ዝኾነ ደኮ ኣብ ዝገበሮ ዝርርብ 
ብሓሳባት እዛ ጋንታ ብምምሳጡ፡ ሓሳቡ 
ቀይሩ ክጸንሕ ወሲኑ። እንሆ ትማሊ ከኣ፡ 
ንነዊሕ ዓመታት ክጻወተላ ፒሮን ወረቐትን 
ኣራኺቡ። ኣቐዲሙ ኣብ 2022 ዝፈረሞ 
ውዕል፡ ክሳብ ሰነ 2026 ዘጽንሖ እዩ ነይሩ።

  ናብ ዙር 16 ሻምፕዮንስ ሊግ ኤውሮጳ 

ነገረ ሪያል ማድሪድ
ዓርሞሽሽ እስጳኛዊት ክለብ ሪያል ማድሪድ፡ 

ኣብ ሓደ ዓመት ልዕሊ ሓደ ቢልዮን ዩሮ 
ኣታዊ ዝረኸበት ናይ ፈለማ ክለብ ኵዕሶ 
እግሪ ኮይና - ብመሰረት መጽናዕቲ።
  ዝሓለፈ ዓመት ዋንጫ ላ’ሊጋን 

ሻምፕዮንስ ሊግን ዝዓተረት እዛ ጋንታ፡ 
ኣብ 2023-24 – 1.05 ቢልዮን ዩሮ (883 

ሚልዮን ፓውንድ) ብምርካብ እያ ኣብ 
ቅድሚት ተሰሪዓ። ማን ሲቲ፡ ብ837 ሚልዮን 
ዩሮ፡ ፒኤስጂ 806 ሚልዮን ዩሮ፡ ማን 
ዩናይትድ 770 ሚልዮን ዩሮ ከምኡ’ውን 
ባየር ሙኒክ ብ764 ሚልዮን ዩሮ፡ ድሕሪኣ 
ክሳብ ሓሙሻይ ደረጃ ተሰሪዐን ኣለዋ።

ቅንጥብጣብ
* ሓላዊ ልዳት ፒኤስጂ - ጂጂ ዶናሩማ፡ 

ወላ’ኳ ብዛዕባ መጻኢኡ ዝተፈላለየ ዜና 
ይስራሕ እንተሃለወ፡ ዕላማኡ ግና፡ ኣብ 
ሓድሽ ውዕል ምፍራም ምዃኑ ገሊጹ።
* መጻኢ ናይ ክንፊ ኣጥቃዓይ ማን 

ዩናይትድ ኣንቶኒ ኣብ ጠልጠል ኣብ ዘለወሉ 
እዋን፡ እስጳኛውያን ጋንታታት ሪያል በቲስን 
ቪያሪያልን ከፈርማኦ ድልየት ኣሕዲረን 
ምህላወን ተቓሊሑ።

ብቐጥታ ምስተን ሸሞንተ ጋንታታት ምሕላፋ 
ዘረጋገጸት ባርሳ፡ ድሕሪ’ዚ ናብ ኣራሆ ውዕል፡ 
ንወሰንቲ መንእሰያት ተጻወትታ - ፐድሪ፡ 
ጋቪን ያማልን ሓዲሽ ውዕል ከተፈርሞም 
ትሰርሕ ኣላ።



ሓዳስ   ኤርትራ

ዜና ወጻኢዜና ወጻኢዜና ወጻኢዜና ወጻኢ
ሸዊት ተኽለሸዊት ተኽለ

ምዕራባዊ ገማግም - ሓይልታት እስራኤል ስርሒት ኣካይዶምሓይልታት እስራኤል፡ ኣብ ከተማ 
ጀኒን - ምዕራባዊ ገማግም ኣብ 
ዘካየድዎ ስርሒት ብውሕዱ 10 
ፍልስጤማውያን ክሞቱ እንከለዉ 
ኣስታት 40 ድማ ከምዝቖሰሉ፡ 
ሚኒስትሪ ጥዕና ፍልስጤም ኣፍሊጡ።
እቲ ብደገፍ ሰብ ኣልቦ ነፈርቲን 

ሄሊኮፕተራትን ዝተኻየደ ስርሒት፡ 
ብዝሒ ዘለዎም ሰራዊት ናብ’ታ 
ከተማን መዓስከር ስደተኛታትን ኣብ 
ዝኣተዉሉ እዋን ሓያሎ መጥቃዕቲ 
ኣየር ከምዝተፈጸመ ተሓቢሩ።
እቲ ንልዕሊ ሓደ ዓመት ዝጸንሐ 

ኲናት ቓዛ ደው ንምባል ድሕሪ 

ዝተበጽሐ ስምምዕ ዝተኻየደ ስርሒት፡ 
ኣካል ናይ’ቲ ኣብ ምዕራባዊ ገማግም 
ኣንጻር ዕጡቓት ሓማስ ዝካየድ ዘሎ 
ሰፊሕ ወፍሪ ምዃኑ’ዮም፡ ሰበ-ስልጣን 
እስራኤል ዝገልጹ።
ቀዳማይ ሚኒስተር እስራኤል 

በንያሚን ናታንያሁ፡ ኣብ’ታ ንነዊሕ 
እዋን ከም ዕርዲ ዕጡቓት ጉጅለታት 
ፍልስጤም ኮይና ዘላ ጀኒን፡ ንሽበራ 
ንምስዓር ሰፊሕ ስርሒት ከምዘበገሰ 
ተኣሚኑ።
ይዅን’ምበር፡ ሰራዊት እስራኤል 

ኣህጉራዊ ሕጊ ከምዝኽተልን፡ ኣብ 
ልዕሊ ምስ’ቲ ዕጡቕ ጒጅለ ምትእስሳር 
ዘይብሎም ውልቀ-ሰባት ዝበጽሕ 
ጉድኣት ንምቅላል ድማ ተግባራዊ 
ጥንቃቐታት ከምዝተገበረን፡ እቲ 
ቀዳማይ ሚኒስተር ወሲኹ ሓቢሩ።
እቲ ስምምዕ ምቊራጽ ተዅሲ ቓዛ 

ተግባራዊ ካብ ዝኸውን ድሕሪ ሰለስተ 
መዓልታት ዝተኻየደ ስርሒት፡ ኣብ 
ምዕራባዊ ገማግም ተወሳኺ ግጭት 
ከየስዕብ ተሰጊኡ ከምዘሎ፡ ተንተንቲ 
ፖሊቲካ ናይ’ቲ ዞባ ኣብሪሆም።

ኣመሪካ - ዘይሕጋውያን ስደተኛታት ንምግታእ ሰራዊት ተዋፍር
ከም ኣካል ናይ’ቲ ፕረዚደንት 

ዶናልድ ትራምፕ ዋሕዚ ዘይሕጋውያን 
ስደተኛታት ንምግታእ ዝወስዶ ዘሎ 
ስጒምቲታት፡ ክሳብ 10 ሽሕ ዝበጽሑ 
ሰራዊት ኣብ ዶብ ኣመሪካን መክሲኮን 
ክዕስክሩ ከምዝኽእሉ ተሓቢሩ።
በዚ ድማ፡ እቲ ፕረዚደንት ድሮ 

ተወሰኽቲ 1500 ወተሃደራት ናብ’ቲ 
ኣቐዲሙ 2500 ሰራዊት ኣመሪካ 
ሰፊሮምሉ ዝጸንሑ ደቡባዊ ክፋል’ታ ሃገር 
ክዋፈሩ ኣዚዙ ኣሎ።
ትራምፕ ዝሓለፈ ሰኑይ ስልጣን ምስ 

ሓዘ ኣብ ዝፈረሞ ናይ ፈጻሚ ኣካል 
ውሳነታት፡ ኣብ ደቡባዊ ዶብ ኣመሪካ 
ኣዋጅ ህጹጽ ኩነታት ኣመሓላሊፉ 
ነይሩ፡ ክፍሊ ምክልኻል ድማ ሰራዊትን 
ሎጂስቲክን ክቕርብ ምእዛዙ ይፍለጥ። 
ብዘይካ’ዚ፡ ነፍሲ-ወከፎም ክሳብ ሓደ ሽሕ 

ስደተኛታት ናይ ምሓዝ ዓቕሚ ዘለዎም 

14 ሓደስቲ መዳጎኒ ቦታታት፡ ከምኡ’ውን 
ካልኦት ኣርባዕተ ነፍሲ-ወከፎም ክሳብ 10 
ሽሕ ስደተኛታት ክሕዙ ዝኽእሉ ኣብያተ-
ማእሰርቲ ክስርሑ መደብ ተታሒዙ 
ከምዘሎ ተሓቢሩ።

ትራምፕ፡ ንኣመሪካ ቀዳምነት 
ከምዝህብን፡ ኣብ ልዕሊ ኢሚግረሽን እታ 
ሃገር ድማ ዘየናሕሲ ስጕምቲታት ክወስድ 
ምዃኑ ብምግላጽ፡ ዝተፈላለዩ ውሳነታት 
ፈጻሚ ኣካል’ታ ሃገር ፈሪሙ ከምዘሎ 
ይፍለጥ።

ስዑዲ-ዓረብ፡ ኣብ ኣመሪካ እትገብሮ ወፍሪ ተዕቢ
ስዑዲ-ዓረብ፡ ኣብ ዝቕጽሉ ኣርባዕተ 

ዓመታት ኣብ ኣመሪካ እትገብሮ ንግድን 
ወፍርን ብውሕዱ ናብ 600 ቢልዮን 
ዶላር ከተዕቢ መደብ ከምዘለዋ፡ ‘ስፓ’ 
ዝተባህለት ኣገልግሎት ዜና’ታ ሃገር  
ዝሓለፈ ሓሙስ ሓቢራ።
ብመሰረት’ቲ ሓበሬታ፡ ልኡል ስዑዲ 

ዓረብ መሓመድ ቢን ሳልማን ምስ 
ፕረዚደንት ኣመሪካ ዶናልድ ትራምፕ 
ዝሓለፈ ረቡዕ ብቴለፎን ኣብ ዘካየዶ 
ርክብ፡ ብዛዕባ ውጥን ንግስነት እታ ሃገር 

ተዘራሪቦም።
ዝሓለፈ ሰኑይ ኣብ ዝተኻየደ ስነ-ስርዓት 

ቃለ-ማሕላ፡ ፕረዚደንት ትራምፕ ኣብ’ታ 
ዝዓበየ ቁጠባ ዓለምና እትውንን ኣመሪካ 
ሰፊሕ ጽገናታት ክገብር ምዃኑ ቃል 
ድሕሪ ምእታዉ፡ ስዑዲ ኣብ ዕድላት 
ሽርክነትን ወፍርን ክትሳተፍ ትጽዕር 
ከምዘላ፡ ‘ስፓ’ ንልኡል ቢን ሳልማን 
ብምጥቃስ ጸብጺባ።
ይዅን’ምበር፡ እቲ ጸብጻብ ብዛዕባ’ቲ 

ተወጢኑ ዘሎ ወፍሪ ተወሳኺ ዝርዝር 

ሎስ ኣንጀለስ - ብሓድሽ ባርዕ 
ጫካ ኣሽሓት ተመዛቢሎም

ኣብ ሰሜናዊ ክፋል ከተማ ሎስ ኣንጀለስ 
ዝሓለፈ ረቡዕ ብዝተኸስተ ሓድሽ ባርዕ 
ጫካ፡ ልዕሊ 31 ሽሕ ነበርቲ’ቲ ከባቢ ካብ 
ቤት-ንብረቶም ከምእተመዛበሉ ተሓቢሩ።
እቲ ብሓያልን ደረቕን ንፋስ እናተደፍአ 

ናብ ልዕሊ 38 ት.ኪ.ሜ ዝለሓዀ ባርዕ፡ 
ንመጥፋእቲ ሓዊ እታ ከተማ ዓቢ ብድሆ 
ኮይኑዎም ከምዘሎ ተገሊጹ።
ብተወሳኺ፡ እቲ ባርዕ ጫካ ኣብ ውሽጢ 

ሒደት ሰዓታት ጥራይ ናብ ክልተ ሲሶ 
ናይ’ቲ ኣብ ዝሓለፈ እዋን ንከባቢ ሎስ 
ኣንጀለስ ዘዕነወ ባርዕ ጫካ ‘ኢተን’ 
ከምዝዓበየ፡ ሰበ-ስልጣን እቲ ከባቢ ኣረዲኦም።
በዚ ድማ፡ እቶም ሰበ-ስልጣን ን 23 ሽሕ 

ተወሰኽቲ ነበርቲ እቲ ከባቢ ኣብ ተጠንቀቕ 
ክጸንሑ፡ መብዛሕትኡ ደቡባዊ ክፋል 
ካሊፎርንያ ድማ ብሰንኪ ብርቱዕን ደረቕን 

ኬንያ፡ ኣፍሪቃውያን በጻሕቲ ብዘይ ቪዛ ክኣትዉ ተፍቅድ
ኬንያ፡ ኣፍሪቃውያን በጻሕቲ ብዘይ 
ቪዛ ናብ’ታ ሃገር ክኣትዉ ከተፍቅድ 
ምዃና፡ መግለጺ ካቢነ ሚኒስተራት 

መገሻታት ንምቅላል ዝውሰድ ዘሎ 
ስጕምትታት፡ ብሕብረት ኣፍሪቃ’ውን 
ዝድፍኣሉ ዘሎ እዩ።
እቲ ውሳነ መዓስ ተግባራዊ 
ከምዝኸውን ንጹር’ኳ እንተዘይኮነ፡ 
ኣብ መዓርፎ ነፈርቲ ኬንያ ዝግበር 

ሓበሬታ ኣይገለጸን።
ብተወሳኺ ክልቲኦም መራሕቲ፡ 

ኣብ ማእከላይ ምብራቕ ሰላም፡ 
ጸጥታን ምርግጋእን ንምስፋን ዝሕግዙ 
መንገድታት እውን ዘትዮም። 
ትራምፕ፡ ኣብ ቀዳማይ እብረ ስልጣኑ 

ኣብ’ታ ንግስነት ኣብ ዘካየዶ ናይ ፈለማ 
ናይ ወጻኢ ዑደቱ፡ እተን ሃገራት ኣስታት 
400 ቢልዮን ዶላር ዝግመት ብርክት 
ዝበሉ ናይ ወፍሪ ስምምዓት ምኽታመን 
ይዝከር።

ንፋስ ልዑል ሓደጋ ባርዕ ጫካ የንጸላልዎ 
ከምዘሎ ኣተሓሳሲቦም።
ደቡብ ካሊፎርንያ ን9 ኣዋርሕ ዝኣክል 

ዝናብ ብዘይምርካቡ እቲ ሓደጋ ዝያዳ 
ክብእስ ከምዝኽእል ዝገለጹ ጸብጻባት፡ 
ከጋጥም ዝኽእል ባርዕ ንምግታእ ልዕሊ 
1100 ሰራሕተኛታት መጥፋእቲ ሓዊ 
ተዋፊሮም ከምዘለዉ ኣብሪሆም።
እቲ ኣብ ምብራቕ ሎስ ኣንጀለስ ን5,674 

ሄክታር ጫካ ዝሃሞኸ ባርዕ ‘ኢተን’ 
ኣብ’ዚ ሕጂ እዋን 91 ሚእታዊት ክዕገት 
እንከሎ፡ እቲ ዝዓበየ ባርዕ ‘ፓሊሳደስ’ ኣብ 
ምዕራባዊ ሸነኽ ሎስ ኣንጀለስ ዝተፈጥረን 
ን9,489 ሄክታር ጫካ ዝደምሰሰን ባርዕ 
ድማ 70 ሚእታዊት ኣብ ትሕቲ-ቊጽጽር 
ከምዝኣተወ፡ ሰበ-ስልጣን’ታ ክፍለ-ሃገር 
ይሕብሩ።

ኬንያ ኣመልኪቱ።
ብመሰረት’ቲ መግለጺ፡ እቲ ተበግሶ፡ 
ኣካል ናይ’ቲ ‘ርሑው ሰማይ’ ዝተባህለ 

ፖ ሊ ሲ ን 
ዕብየት ቱሪዝም 
ን ም ድ ጋ ፍ 
ክግበር ዝጸንሐ 
ጻዕርታትን ኮይኑ፡ 
ዞባዊ ውህደት 
ንምሕያልን ኣብ 
መላእ ኣህጉር 
ኣፍሪቃ ዝግበር 
ጕዕዞ ንምቅላልን 
ዝ ዓ ለ መ 

ምዃኑ ይግለጽ።
በዚ ድማ፡ ብዘይካ ዜጋታት ሶማልያን 
ሊብያን፡ ኵሎም ኣፍሪቃውያን በጻሕቲ 
ብዘይ ቪዛ ናብ’ታ ሃገር ክኣትዉን ክሳዕ 
ክልተ ኣዋርሕ ክጸንሑን ክፍቀደሎም 
እዩ።
ኣብ ዝሓለፈ ዓመታት፡ ሓያሎ ሃገራት 
ኣፍሪቃ ንኣፍሪቃውያን በጻሕቲ 
ዘድልዮም ናይ ጕዕዞ ጠለባት ንምቅላል 
እኳ እንተፈተና፡ መብዛሕትኡ ግን 
ንዜጋታት ምዕራባውያን ሃገራት 
ዝሕግዝ ኮይኑ ምጽንሑ መጽናዕትታት 
ይሕብሩ።
እዚ ኣብ ውሽጢ ኣፍሪቃ ዝካየድ 

መስርሕ መገሻታት ንምምሕያሽ ግና 
ዝምልከተን ሚኒስትሪታት ኣብ ውሽጢ 
ሓደ ሰሙን ሓድሽ መምርሒታት 
ከውጽኣ ዕማም ተዋሂቡወን ከምዘሎ፡ 
መግለጺ ካቢነ ሚኒስተራት ናይ’ታ 
ሃገር ኣፍሊጡ።

